
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 1-ᖓᑦ 16-ᖑᔪᓂᑦ 

ᖃᓄᖅᑑᖅᓯᒪᔪᖅ ᐱᑖᖑᔪᓄᑦ ᑐᕌᖓᔪᖅ ᐊᑐᐊᒐᖅ 

ᐊᑐᐊᒐᒧᑦ ᑎᑎᖅᑲᖅ ᐊᒻᒪᓗ ᐱᔾᔪᑎᖓ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ (ᐱᓕᕆᕕᖓᑦ) ᐱᓂᐊᕐᓂᖃᖅᑐᖅ ᐃᑲᔪᐃᓂᕐᒥᒃ 

ᐱᕈᖅᐸᓪᓕᐊᓂᕐᒥᒃ ᑐᙵᕕᖃᕐᓂᒃᑰᖓᔪᒃᑯᑦ ᓄᓇᕗᒻᒥ.  ᐱᑖᖃᑦᑕᕐᓂᒃᑯᑦ ᐱᓕᕆᐊᓂᒃ 

ᓯᕗᒻᒧᒋᐊᖅᑕᐅᔪᑦ ᓄᓇᕗᒻᒥ ᓇᖕᒥᓂᕆᔭᐅᔪᓄᑦ, ᓄᓇᓕᖕᓄᑦ, ᐊᒻᒪᓗ ᑮᓇᐅᔭᓕᐅᕋᓱᐊᙱᑦᑐᓂᑦ 

ᑲᑐᔾᔨᖃᑎᒌᓄᑦ, ᐱᓕᕆᕕᐅᔪᖅ ᐃᑲᔪᐃᓂᐊᖅᑐᖅ ᓇᖕᒥᓂᕆᔭᐅᔪᒥᑦ ᐱᕙᓪᓕᐊᓂᕐᒧᑦ, 

ᐱᕈᖅᐸᓪᓕᐊᓂᕐᒧᑦ, ᐱᓕᕆᐊᒃᓴᖅᑕᖃᓕᖅᑎᑦᑎᓂᕐᒧᑦ ᐊᒻᒪᓗ ᐊᑐᖅᑕᐅᔪᑦ ᓄᓇᕗᒻᒥ ᒐᕙᒪᒃᑯᑦ 

ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᔭᒃᓴᖏᑦ.  

ᖃᓄᖅᑑᖅᓯᒪᔪᖅ ᐱᑖᖑᔪᓄᑦ ᑐᕌᖓᔪᖅ ᐊᑐᐊᒐᖅ (ᐊᑐᐊᒐᖅ) ᓴᖅᑭᑦᑎᔪᖅ ᐋᖅᑭᐅᒪᔪᒥᒃ ᐱᓕᕆᐊᖅ 

ᓂᕈᐊᖅᑕᐅᓪᓗᓂ ᑮᓇᐅᔭᖅᑖᖅᑎᑕᐅᓂᕐᒧᑦ ᒪᓕᒃᖢᒍ ᑐᕌᖓᔪᖅ, ᐊᒻᒪᓗ ᑐᑮᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓃᑦ ᑐᓂᕐᕈᑎᖃᖅᑐᓄᑦ ᐊᔪᙱᑎᑕᐅᔪᓄᑦ ᑲᑐᔾᔨᖃᑎᒌᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ.  ᑮᓇᐅᔭᖅᑖᖅᑎᑕᐅᓂᖅ ᑐᓂᔭᐅᖃᑦᑕᖅᑐᖅ 

ᐅᑯᓄᖓ ᑎᑎᖅᑲᑎᒍᑦ: 

 ᓄᓇᕗᒻᒥᑦ ᓇᖕᒥᓂᕆᔭᐅᔪᒥᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ – 

ᑐᓂᓯᖃᑦᑕᖅᑐᖅ ᑐᓂᕐᕈᑕᐅᔪᓂᒃ ᐊᖏᒡᓕᒋᐊᖅᑎᓐᓂᕐᒧᑦ ᐱᓕᕆᐊᑉ ᐱᖏᓐᓂᒃ ᐊᖏᓂᖅᓴᓄᑦ 

ᓄᓇᕗᒻᒥ ᓇᖕᒥᓂᕆᔭᖃᖅᑐᓄᑦ ᖃᓄᖅᑑᕆᓂᕐᒨᖓᔪᓂᒃ ᓄᓇᕗᑦ ᑮᓇᐅᔾᔭᒃᓴᓂᖓᓄᑦ. 

(ᐊᑐᖅᑕᐅᔪᒃᓴᑦ A) 

 ᓄᓇᕗᑦ ᑮᓇᐅᔾᔭᒃᓴᔪᓐᓇᕐᓂᖓᓄᑦ ᑐᙵᕕᐅᔪᓄᑦᑮᓇᐅᔭᖅ – ᑐᓂᓯᖃᑦᑕᖅᑐᖅ ᑐᓂᕐᕈᑕᐅᔪᓂᒃ 

ᓄᓇᕗᒻᒥ ᑲᑐᔾᔨᖃᑎᒌᓄᑦ ᐊᒻᒪᓗ ᓄᓇᓕᖕᓄᑦ ᐃᑲᔪᐃᓂᕐᒧᑦ ᐱᕈᖅᐸᓪᓕᐊᑎᓐᓂᕐᒧᑦ 

ᑐᙵᕕᐅᔪᖅ ᓄᓇᕗᑦ ᑮᓇᐅᔾᔭᒃᓱᔪᓐᓇᕐᓂᖓᓂ. (ᐊᑐᖅᑕᐅᔪᒃᓴᑦ B) 

ᑐᙵᕖᑦ 

ᑖᓐᓇ ᐊᑐᐊᒐᖅ ᐊᑐᓕᖅᑎᑕᐅᓂᐊᖅᑐᖅ ᒪᓕᒡᓗᒋᑦ ᐅᑯᐊ ᑐᙵᕕᐅᔪᑦ: 

 ᑐᓂᕐᕈᑕᐅᔪᑦ ᐊᒻᒪᓗ ᑮᓇᐅᔭᖃᖅᑎᑕᐅᔪᑦ ᐱᓕᕆᐊᑦ ᐅᒃᐱᕆᔭᐅᓂᖃᕐᓂᐊᖅᑐᑦ ᐃᓄᐃᑦ 

ᐅᒃᐱᕆᓂᕆᔭᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓱᒪᒋᔭᐅᔪᓂᑦ ᐅᑯᓇᙵᑦ: 

o ᐋᔩᖃᑎᒌᓐᓂᖅ (ᐃᓱᒪᓕᐅᕆᓂᖅ ᐅᖃᓪᓚᖃᑎᒌᖕᓂᒃᑯᑦ ᐊᒻᒪᓗ ᐊᖏᖃᑎᒌᖕᓂᒃᑯᑦ); 

o ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ (ᐱᓕᕆᖃᑎᒌᒃᑐᑦ ᐊᑕᐅᓯᕐᒥᒃ ᐱᔾᔪᑎᓕᖕᒧᑦ); 

ᐊᒻᒪᓗ 

o ᖃᓄᖅᑑᕆᓂᖅ (ᓄᑖᓂᒃ ᐃᓱᒪᔪᓐᓇᕐᓂᖅ ᐊᒻᒪᓗ ᐱᕝᕕᐅᔪᓐᓇᕐᓂᖅ). 

 ᐃᑲᔪᖅᑕᐅᔪᑦ ᐱᓕᕆᐊᑦ ᐃᓚᓯᓂᐊᖅᑐᑦ ᐊᒻᒪᓗ ᐱᕈᐃᓗᑎᒃ ᐊᑐᐃᓐᓇᐅᔪᓂᑦ ᐃᑲᔪᕈᑎᒃᓴᓂ 

ᐊᒻᒪᓗ ᓄᑖᙳᖅᐸᓪᓕᐊᓂᐅᔪᓂᑦ, ᐃᓕᓴᖅᓯᓗᑎᒃ ᓄᓇᓕᖕᒥᑦ ᑮᓇᐅᔾᔭᒃᓴᓂᕐᒧᑦ ᐱᕙᓪᓕᐊᓂᖅ 

ᐊᑑᑎᖃᓛᖑᖕᒪᑦ ᓄᓇᓕᐅᓪ ᓇᖕᒥᓂ ᓄᓇᒥᙶᖅᓯᒪᔪᑦ ᑮᓇᐅᔾᔭᒃᓴᓇᓱᐊᕈᑎᐅᔪᓄᑦ ᐊᒻᒪᓗ 

ᐊᔪᙱᓐᓂᖏᓐᓂᒃ ᐊᒻᒪᓗ ᑕᐅᑐᙳᐊᖅᑕᑦ ᓯᕗᓂᒃᓴᒧᑦ.  



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 2-ᖓᑦ 16-ᖑᔪᓂᑦ 

 ᐱᓕᕆᐊᑦ ᑮᓇᐅᔭᖃᖅᑎᑕᐅᔪᑦ ᑕᑯᒃᓴᐅᑎᑦᑎᓂᐊᖅᑐᑦ ᐱᕈᖅᐸᓪᓕᐊᓂᕐᒥᒃ ᐊᒻᒪᓗ 

ᐊᕙᑎᓕᕆᓂᕐᒧᑦ ᓱᖁᓯᐊᙱᑎᑦᑎᓂᕐᒥᒃ.  

 ᐱᓕᕆᐊᑦ ᑮᓇᐅᔭᖃᖅᑎᑕᐅᔪᑦ ᐊᔾᔨᖃᕐᓂᐊᖅᑐᑦ ᓄᓇᕗᒻᒥ ᒐᕙᒪᒃᑯᑦ ᖃᓄᖅᑑᕆᓂᕐᒧᑦ 

ᓯᕗᓪᓕᖅᐸᐅᑎᔪᒪᔭᖏᓐᓄᑦ.  

 ᐃᓄᓕᒫᑦ ᑮᓇᐅᔭᖏᑦ ᑐᕌᖅᑎᑕᐅᓂᐊᖅᑐᑦ ᐱᓕᕆᐊᓄᑦ ᑲᔪᓯᓂᖅ ᐊᔪᑐᐃᓐᓇᕆᐊᖃᖅᑐᓄᑦ 

ᑐᒃᓯᕋᖅᑕᐅᔪᒥᒃ ᐃᑲᔪᖅᑕᐅᓂᕐᒧᑦ ᐱᑕᖃᙱᑦᑐᓄᑦ ᐊᒻᒪᓗ ᑕᑯᒃᓴᐅᑎᑦᑎᔪᑦ ᐊᖏᓛᒃᑯᑦ 

ᓴᖅᑭᑦᑎᔪᓐᓇᕐᓂᕐᒥᒃ ᐱᐅᔪᒥᒃ ᐅᑎᕐᕕᐅᓂᕐᒧᑦ, ᐃᓚᐅᓪᓗᓂ ᐱᓕᕆᐊᒃᓴᖅᑕᖃᓕᖅᑎᑦᑎᓂᕐᒥᑦ, 

ᐱᓗᐊᖅᑐᒥᒃ ᐱᓕᕆᐊᖃᙱᑦᑐᓄᑦ ᐊᒻᒪᓗ ᐱᓕᕆᑎᑦᑎᓂᖃᙱᓗᐊᕐᓂᖅ ᓄᓇᕗᒻᒥᐅᓂᑦ. 

 ᑮᓇᐅᔭᖃᖅᑎᑦᑎᓂᖅ ᖃᐅᔨᒋᐊᖅᑕᐅᖃᑦᑕᕐᓂᐊᖅᑐᖅ ᐱᐅᔪᒥᒃ 

ᖃᓄᐃᓕᖓᓕᖅᑎᑦᑎᒐᓗᐊᕐᓂᖓᓄᑦ, ᐊᒻᒪᓗ ᐃᓄᓕᒫᑦ ᐱᔭᒃᓴᐅᑎᖃᕐᓂᕐᒧᑦ.  

ᑐᒃᓯᕋᐅᑎ  

ᐊᑐᐊᒐᖅ ᓴᖅᑭᑦᑎᔪᖅ ᑐᑭᐅᔪᓂᒃ ᐊᒻᒪᓗ ᖃᓄᐃᓕᖓᔭᕆᐊᖃᖅᑐᓂᒃ ᑐᓂᕐᕈᑎᖃᕐᓂᕐᒧᑦ 

ᐱᓕᕆᐊᓄᑦ ᐱᓕᕆᐊᖑᔪᑦ ᓄᓇᕗᒻᒥ ᓇᖕᒥᓂᕆᔭᓄᑦ, ᓄᓇᓕᖕᓄᑦ, ᐊᒻᒪᓗ 

ᑮᓇᐅᔭᓕᐅᕋᓱᐊᙱᑦᑐᓄᑦ ᑲᑐᔾᔨᖃᑎᒌᓄᑦ. 

ᑐᑮᑦ   

ᐅᑯᐊ ᑐᑮᑦ ᐊᑐᖅᑐᑦ ᐊᑐᐊᒐᒧᑦ:  

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᒃᓯᒪᔪᓂ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᑦ 

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᒃᓯᒪᔪᓂ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᑦ ᐱᓕᕆᐊᖑᔪᑦ 

ᒪᓕᒃᖢᒋᑦ ᑲᓇᑕᒥᑦ ᓈᒻᒪᒋᔭᐅᔪᑦ ᓈᓴᐅᓯᕆᓂᕐᒧᑦ ᑐᙵᕕᓕᖕᓂᑦ ᐊᔾᔨᒌᖕᓂᖃᕐᓂᒃᑯᑦ ᐊᑐᖅᑕᐅᔪᑦ 

ᓈᓴᐃᔨᒧᑦ ᐊᑎᓕᐅᖅᑕᐅᓯᒪᔪᖅ ᒪᓕᒃᖢᒋᑦ ᓇᓗᓇᐃᒃᑯᑕᖃᖅᑐᑦ ᓈᓴᐃᔩᑦ ᒪᓕᒐᖅ (ᓄᓇᕗᑦ) 

ᐅᕝᕙᓘᓐᓃᑦ ᐊᔾᔨᖏᓐᓄᑦ ᒪᓕᒐᕐᓄᑦ ᐱᔪᓐᓇᕐᓂᖃᕐᕕᖓᓂ ᑮᓇᐅᔭᓂᒃ ᐊᑐᓚᐅᖅᑐᓄᑦ. 

ᖃᓄᐃᓕᖓᔭᕆᐊᖃᕐᓂᖅ ᑐᓂᕐᕈᑎᖃᕐᓂᕐᒧᑦ ᐊᖏᖃᑎᒌᒍᑎ 

ᑳᓐᑐᕌᒃᑯᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᔪᖅ ᐱᓕᕆᕕᐅᒧᒧᑦ ᐊᒻᒪᓗ ᑮᓇᐅᔭᖅᑖᖅᑎᑕᐅᔪᒧᑦ, 

ᓇᓗᓇᐃᖅᓯᒪᓪᓗᓂ ᐱᔭᒃᓴᐅᑎᖏᑦ ᐊᒻᒪᓗ ᐅᓂᒃᑳᖃᑦᑕᕆᐊᖃᕐᓂᕐᒧᑦ ᐱᔭᒃᓴᐅᑎᖏᑦ ᐃᓚᐅᔪᐃᑦ.  

ᑐᓂᕐᕈᑕᐅᔪᑦ ᒪᓕᒃᖢᒍ ᐊᖏᖃᑎᒌᒍᑎ ᖃᓄᐃᓕᖓᔭᕆᐊᖃᕐᓂᐅᔪᑦ ᐱᔪᒧᑦ ᑎᑭᐅᑎᓂᕐᒧᑦ 

ᑐᑭᐅᔪᓄᑦ ᐊᒻᒪᓗ ᖃᓄᐃᓕᖓᔭᕆᐊᕐᓂᐅᔪᓄᑦ ᑎᑎᕋᖅᓯᒪᔪᓂᑦ ᐊᖏᖃᑎᒌᒍᑎᒥᑦ.  ᐊᑐᐊᒐᖅ 

ᐃᓚᐅᔪᑦ ᐃᓚᓕᐅᑎᓪᓗᒍᓗ ᐊᖏᖃᑎᒌᒍᑎᒧᑦ. 

ᐊᑮᑦᑐᐃᔭᕐᓂᖅ 

ᐅᑎᖅᑎᓗᒃᑖᕈᓐᓇᖅᑐᖅ ᐊᑭᓕᖅᑐᐃᓂᖅ ᐃᓕᓴᕆᔭᐅᓯᒪᔪᒧᑦ ᐊᑐᖅᑐᐊᕐᕕᖕᒧᑦ ᐅᕝᕙᓘᓐᓃᑦ 

ᐱᕙᓪᓕᐊᓂᕐᒧᑦ ᐊᑐᖅᑐᐊᖅᑎᑦᑎᔨᒧᑦ ᑕᐅᑐᒃᑕᑐᐊᖃᑲᐃᓐᓇᖅᑐᒥ ᓄᓇᕗᒻᒥᑦ, ᐃᓄᖕᓂᑦ 

ᐅᕝᕙᓘᓐᓃᑦ ᑲᓇᑕᒥᑦ ᑲᒻᐸᓂᐅᔪᓂᒃ.  

ᐊᔾᔨᒌᒃᑎᑦᑎᖃᑦᑕᕐᓂᖅ ᓇᖕᒥᓂᖃᖅᑏᑦ ᑮᓇᐅᔭᖃᕐᓂᕆᔭᖏᓐᓂᑦ  ᐱᑖᕐᓂᖅ 

ᐱᑖᕐᓂᖅ ᐱᖃᖅᑐᖅ ᐱᑖᖃᑕᐅᓪᓗᓂ ᑐᒃᓯᕋᐅᓯᐅᖅᑑᑉ ᑲᒻᐸᓂᖓᓂᑦ.  ᐱᑖᖅᑎᑕᐅᖃᑦᑕᖅᑐᑦ 

ᑲᑐᔾᔨᖃᑎᒌᒧᑦ ᑕᐅᑐᒃᑕᑐᐊᖃᑲᐃᓐᓇᖅᑐᒥ ᓄᓇᕗᒻᒥᑦ, ᐃᓄᖕᓂᑦ ᐅᕝᕙᓘᓐᓃᑦ ᑲᓇᑕᒥᑦ 

ᑲᒻᐸᓂᐅᔪᓂᒃ.  ᐱᓕᕆᕕᐅᔪᖅ ᐱᔪᓐᓇᐅᑎᖃᖅᑐᖅ ᖃᐅᔨᓂᕐᒧᑦ ᐊᑭᓕᖅᑐᐃᓂᖅ 

ᑎᑭᐅᑎᒐᓗᐊᕐᓂᖓᓄᑦ ᑕᒪᒃᑯᓄᖓ ᐋᖅᑭᐅᒪᔪᓄᑦ. 

ᖃᓕᕇᓕᖅᑐᐃᓂᖅ 

ᐱᔾᔪᑎᖓ ᐊᑐᐊᒐᐅᓪ, ᖃᓕᕇᓕᖅᑐᐃᓂᖅ ᐊᑐᖅᑕᐅᖃᑦᑕᕐᓂᖓᓄᑦ ᑲᑎᙵᔪᓄᑦ ᒪᕐᕉᖕᓄᑦ 

ᐅᕝᕙᓘᓐᓃᑦ ᐅᖓᑖᓄᑦ ᑐᓂᕐᕈᑕᐅᔪᓄᑦ ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᐊᓯᐊᓂᑦ ᓄᓇᕗᒻᒥ 

ᒐᕙᒪᒃᑯᓐᓄᑦ ᑎᒥᐅᔪᒥᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᕐᒧᑦ. 

ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᔭᐅᓂᐊᖅᑐᑦ 

ᐃᓄᓕᒫᓂᑦ-ᑐᓴᖅᑎᑦᑎᓂᖅ ᓄᓇᕗᒻᒥ ᒐᕙᒪᒃᑯᑦ ᓯᕗᓪᓕᖅᐸᐅᑎᓐᓂᐊᖅᑕᖏᓐᓂᒃ, 

ᑎᑎᕋᖅᓯᒪᓂᖓᑐᑦ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐱᓕᕆᕕᐅᔪᑦ ᖃᓄᖅᑑᕈᑎᖏᑦ, ᐱᓕᕆᐊᒃᓴᐃᑦ 

ᑎᑎᖅᑲᐃᑦ, ᐊᒻᒪᓗ ᓇᖕᒥᓂᕆᔭᒧᑦ ᐸᕐᓇᐅᑏᑦ. 

ᐱᓕᕆᐊᑦ ᐊᒻᒪᓗ ᑲᒪᒋᔭᕆᐊᓖᑦ 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕ ᐱᔭᒃᓴᐅᑎᖃᖅᑐᖅ ᑕᒪᐃᓐᓄᑦ ᑐᕌᖓᔪᒧᑦ ᑮᓇᐅᔭᕐᒥᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᐊᒻᒪᓗ 

ᑐᓂᐅᑎᒋᓂᐊᖅᑕᖓ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒧᑦ, ᐅᕝᕙᓘᓐᓃᑦ ᐊᑐᐃᓐᓇᐅᓕᖅᑎᓪᓗᒍ 

ᐃᓄᓕᒫᓄᑦ, ᓇᐃᓈᖅᓯᒪᔫᓗᒍ ᐃᓗᓕᖃᕐᓗᓂ ᑐᓂᕐᕈᑏᑦ ᓇᓗᓇᐃᔭᖅᓯᒪᔪᑦ, ᐊᑎᖏᑦ ᐊᑐᓂ 

ᑐᒃᓯᕋᐅᓯᐅᖅᑑᑉ, ᖃᓄᑎᒋ ᐊᑐᓂ ᑐᓂᕐᕈᑕᐅᔪᑦ ᑮᓇᐅᔭᐃᑦ, ᖃᓄᐃᑦᑐᒥᒃ ᐱᑖᖅᓯᒪᔭᖏᓐᓄᑦ 

ᐃᑲᔪᖅᑕᐅᓂᖏᑦ, ᐊᒻᒪᓗ ᓄᓇᓕᒃ.  

ᒥᓂᔅᑕ ᑐᓂᐅᑎᒋᓂᐊᖅᑕᖏᑦ ᒪᓕᒐᓕᐅᕐᕕᖕᒧᑦ, ᐅᕝᕙᓘᓐᓃᑦ ᐊᑐᐃᓐᓇᐅᓕᖅᑎᓪᓗᒍ ᐃᓄᓕᒫᓄᑦ 

ᖃᓄᐃᓕᖓᓕᖅᑎᑦᑎᓂᖓ ᑐᕌᖓᔫᑉ, ᐃᓚᐅᓪᓗᑎᒃ ᑲᑎᑎᖅᓯᒪᔪᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᐃᑦ ᖃᓄᐃᓕᐅᕐᓂᖏᑦᑕ ᓇᓗᓇᐃᖅᓯᔾᔪᑏᑦ ᐃᓕᓴᕆᔭᐅᔪᑦ 

ᖃᓄᐃᓕᖓᔭᕆᐊᖃᕐᓂᕐᒧᑦ ᑐᓂᕐᕈᑕᐅᔪᓄᑦ ᐊᖏᖃᑎᒌᒍᑎᒥᑦ. 

ᐱᓕᕆᕕᐅᔪᖅ 

ᐱᓕᕆᕕᐅᔪᒧᑦ ᐊᖓᔪᖅᑳᖓᑦ, ᐅᕝᕙᓘᓐᓃᑦ ᐊᖓᔪᖅᑳᕆᔭᐅᑎᑕᐅᔪᖅ, ᓴᖅᑭᑦᑎᓗᓂ ᐊᒻᒪᓗ 

ᐅᖃᖃᑎᖃᖃᑦᑕᕐᓗᓂ ᑐᑭᓯᓐᓇᕐᓗᒍ ᐊᒻᒪᓗ ᑕᑯᒃᓴᐅᑎᓐᓂᒃᑯᑦ ᐊᑐᖅᑕᐅᔭᕆᐊᖃᖅᑐᑦ ᓅᑦᑎᓂᕐᒧᑦ 

ᑮᓇᐅᔭᓂᒃ ᒪᓕᒃᖢᒍ ᑖᓐᓇ ᐊᑐᐊᒐᖅ.  ᐃᓚᐅᓂᐊᖅᑐᑦ ᒪᓕᒃᑕᐅᔪᒃᓴᐃᑦ ᐱᓕᕆᐊᖃᖅᑐᑦ 

ᑐᒃᓯᕋᐅᓯᐅᖅᑕᐅᔪᓕᕆᓂᕐᒥᒃ, ᕿᒥᕐᕈᓂᕐᒧᑦ, ᐊᒻᒪᓗ ᐃᓚᒋᔭᐅᒃᑲᓐᓂᖅᑐᑦ ᑐᑭᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᐅᔪᓄᑦ. 

ᐱᓕᕆᕕᐅᔪᒧᑦ ᐊᖓᔪᖅᑳᖓᑦ ᑐᓂᓯᓂᐊᖅᑐᖅ ᐱᓕᕆᕕᐅᔪᒧᑦ ᑲᑎᓗᒃᑖᖅᖢᒋᑦ ᑐᕌᖓᔪᒧᑦ 

ᑮᓇᐅᔭᐃᑦ ᐊᑐᖅᑐᒃᓴᓂᑦ ᑕᒪᐃᓐᓄᑦ ᐊᑐᖅᑐᒃᓴᓄᑦ ᐃᓚᒋᔭᐅᔪᓄᑦ ᐱᒋᐊᓵᖅᑎᓪᓗᒋᑦ ᐊᑐᓂ 

ᑮᓇᐅᔭᓕᕆᓂᕐᒧᑦ ᐊᕐᕌᒍᕆᔭᐅᔪᒥᑦ.  ᐊᖏᓂᖓ ᐋᖅᑭᒋᐊᖅᑕᐅᖃᑦᑕᕈᓐᓇᖅᑐᖅ ᐱᓕᕆᕕᐅᔪᒧᑦ 

ᐊᖓᔪᖅᑳᖓᓄᑦ ᐃᓛᓐᓂᒃᑯᑦ ᐊᕐᕌᒎᑉ ᐃᓗᐊᓂᑦ, ᐃᑲᔪᐃᑦᑎᐊᕐᓂᕐᒧᑦ ᐊᐅᓚᓂᖃᖅᑐᓂᒃ 

ᐱᓕᕆᐊᓂᒃ.  

ᐱᓕᕆᕕᐅᔪᒧᑦ ᐊᖓᔪᖅᑳᖓᑦ ᓇᓗᓇᐃᖅᓯᓂᐊᖅᐳᖅ ᐃᓱᒪᓕᐊᖑᔪᓂᒫᑦ ᐋᔾᔨᒌᒃᑎᑦᑎᓂᖃᕐᓗᒋᑦ 

ᐊᒻᒪᓗ ᐱᓕᕆᐊᒥᒃ ᐊᑐᕐᓂᕐᓘᑎᖃᙱᓪᓗᓂ.  

ᐱᓕᕆᕕᐅᔪᖅ ᐃᒪᓐᓇᐃᑦᑐᓐᓇᖅᑐᖅ: 

i) ᑐᒃᓯᕋᖅᑐᑦ ᑐᓂᓯᒃᑲᓐᓂᖁᓗᒋᑦ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐊᒻᒪᓗ ᐊᖏᓂᖓ ᐃᑲᔪᖅᑕᐅᓂᕐᒧᑦ 

ᑐᒃᓯᕋᐅᑕᐅᔪᒧᑦ; 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ii) ᖃᐅᔨᒪᓗᓂ ᑐᒃᓯᕋᖅᑐᖅ ᐃᑲᔪᖅᑕᐅᓂᕐᒧᑦ ᐊᔪᕐᒪᑦ ᐊᑮᑦᑐᖃᕈᓂᑦ ᑮᓇᐅᔭᕐᒥᒃ ᒐᕙᒪᒃᑯᓐᓄᑦ; 

iii) ᖃᓄᓗᒃᑖᖅ ᓈᒻᒪᒋᓗᒋᑦ ᖃᔅᓯᐊᕐᔪᖕᓅᖓᔪᑦ ᐊᕐᕌᒍᓄᑦ ᐱᓕᕆᐊᑦ, ᐊᑐᐃᓐᓇᐅᓂᖏᑦ ᑮᓇᐅᔭᐃᑦ 

ᐊᑐᕐᓗᒋᑦ ᐊᕐᕌᒍᓄᑦ ᑎᑭᑉᐸᓪᓕᐊᔪᓄᑦ ᐊᒻᒪᓗ ᐱᔭᐅᓯᒪᓕᕐᓂᖏᑦ ᐱᔭᐅᔭᕆᐊᖃᖅᑐᑦ ᑮᓇᐅᔭᐃᑦ 

ᒥᒃᓵᓄᑦ ᑐᑭᓯᐅᒪᔾᔪᑏᑦ ᐊᒻᒪᓗ ᐊᓯᖏᑦ ᐱᔭᒃᓴᖃᕐᓂᕐᒧᑦ ᐱᔭᐅᔭᕆᐊᖃᖅᑐᑦ; 

iv) ᑐᕌᕐᓗᒋᑦ ᐱᓕᕆᐊᖃᖅᑐᑦ ᐅᕝᕙᓘᓐᓃᑦ ᖃᓄᖅᑑᕆᓂᕐᒨᖓᔪᑦ ᐱᖃᑕᐅᓂᕐᒧᑦ ᐃᓚᖓᓐᓂᒃ 

ᐅᕝᕙᓘᓐᓃᑦ ᑕᒪᒃᑭᓗᒃᑖᑦ ᑮᓇᐅᔭᓂᒃ ᐊᑐᐃᓐᓇᐅᔪᓂᑦ ᒪᓕᒃᖢᒍ ᐊᑐᐊᒐᖅ; 

v) ᐃᓚᐅᖃᑕᐅᓗᓂ ᐱᖓᓱᖓᓐᓂᑦ ᐃᓚᐅᔪᓂᒃ ᐊᔪᙱᓐᓂᖃᖅᑐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᐋᖅᑭᒃᓯᓗᓂ ᕿᒥᕐᕈᓂᐊᖅᑐᓂᒃ ᐃᑲᔪᐃᓂᕐᒧᑦ ᓂᕈᐊᕐᓂᕐᒥᒃ ᐊᒻᒪᓗ ᐱᔭᕆᐊᖃᕐᓂᕐᒧᑦ 

ᕿᒥᕐᕈᓂᕐᒥᒃ ᑐᒃᓯᕋᐅᑎᓂᒃ. 

vi) ᐃᓚᐅᖃᑕᐅᖁᔨᓗᓂ ᐊᔪᙱᑦᑐᓂᒃ ᓄᓇᕗᒻᒥ ᓇᖕᒥᓂᕆᔭᐅᔪᓂᒃ, ᑲᑐᔾᔨᖃᑎᒌᓂᒃ ᐊᒻᒪᓗ 

ᓄᓇᓕᖕᓂᑦ ᑐᓂᓯᓂᕐᒧᑦ ᑐᒃᓯᕋᐅᑎᓂᒃ ᐱᓕᕆᐊᖃᖅᑐᑦ ᓈᒻᒪᒋᔭᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 

ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᔪᒪᔭᖓᓐᓂᒃ; 

vii) ᐊᐅᓚᓗᒍ ᑐᕌᖓᔪᒧᑦ ᑮᓇᐅᔭᖅᑐᕐᓂᖅ ᑎᑭᐅᑎᓂᕐᒧᑦ ᓇᓕᒧᒋᖓᓂᕐᒧᑦ ᓄᓇᕗᒻᒥ 

ᐊᕕᒃᑐᖅᓯᒪᔪᐃᑦ, ᖃᓄᖅᑑᕆᓂᕐᒧᑦ ᐱᕈᖅᐸᓪᓕᐊᔪᓕᕆᔩᑦ, ᐊᒻᒪᓗ ᑮᓇᐅᔭᖅᑖᖅᑎᑦᑎᓂᕐᒧᑦ 

ᑎᑎᖅᑲᐃᑦ ᐃᓚᒋᔭᐅᔪᑦ ᐊᑐᐊᒐᕐᒥᑦ; ᐊᒻᒪᓗ/ᐅᕝᕙᓘᓐᓃᑦ 

viii)ᐊᖏᙱᓪᓗᓂ ᑮᓇᐅᔭᖃᖅᑎᑦᑎᓂᕐᒥᒃ ᐱᓕᕆᐊᒥᒃ ᓯᖁᒥᑦᑎᔪᖅ ᐅᕝᕙᓘᓐᓃᑦ 

ᐊᑭᕋᖅᑐᕐᓂᖃᖅᑐᖅ ᑎᑎᖅᑲᒥᒃ ᐅᕝᕙᓘᓐᓃᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐱᓕᕆᐊᖃᕐᓂᖓᓐᓂᒃ 

ᐊᑐᐊᒐᕐᒥᒃ ᐅᕝᕙᓘᓐᓃᑦ ᖃᓄᖅᑑᕆᓂᖓᓐᓂᒃ. 

ᒪᓕᒐᐃᑦ 

 ᑮᓇᐅᔭᖅᑖᕐᕖᑦ ᐃᑲᔪᕈᑎᒃᓴᑦ ᐱᔭᕆᐊᓖᑦ ᐅᕘᓇ ᐊᑐᐊᒐᖅᑎᒍᑦ ᖃᓄᐃᓕᖓᓂᖃᖅᑐᑦ 

ᐊᖏᖅᑕᐅᓂᖓᓄᑦ ᒪᓕᒐᓕᐅᕐᕕᖕᒧᑦ ᐊᒻᒪᓗ ᐊᑐᐃᓐᓇᐅᓂᖏᓐᓄᑦ ᑮᓇᐅᔭᐃᑦ ᑕᒪᑐᒧᖓ 

ᑮᓇᐅᔭᓂᑦ ᐊᑐᖅᑐᒃᓴᓂᑦ. 

 ᒪᓕᒐᓗᒃᑖᑦ ᐃᓗᐊᓃᑦᑐᑦ ᑮᓇᐅᔭᐃᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᒪᓕᒐᕐᒥᑦ ᐊᒻᒪᓗ ᑮᓇᐅᔭᐃᑦ 

ᒥᒃᓵᓄᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᖃᖅᑐᓂᒃ ᐊᑐᕐᓂᐊᖅᐳᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᑕᒪᐃᓐᓄᑦ ᑐᓂᕐᕈᑕᐅᔪᓕᒪᓄᑦ ᒪᓕᒃᖢᒍ ᑖᓐᓇ ᑐᕌᖓᔪᖅ.  

 ᐱᓕᕆᐊᑦ ᑮᓇᐅᔭᖃᖅᑎᑕᐅᔪᑦ ᒪᓕᒃᖢᒍ ᑐᕌᖓᔪᖅ ᑎᑭᐅᑎᔭᕆᐊᖃᖅᑐᑦ ᐊᖏᕆᐊᖃᕐᓂᕐᒧᑦ 

ᒪᓕᒐᕋᓛᒃᑯᑦ, ᓄᓇᓕᖕᒧᑦ ᐊᒻᒪᓗ ᐊᓯᖏᓐᓄᑦ ᐱᔪᓐᓇᖅᑎᑦᑎᔨᓄᑦ.  ᐃᓚᐅᔪᓐᓇᖅᑐᑦ 

ᑎᑭᐅᑎᓯᒪᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᖅᑕᐅᕙᒃᑐᓂ, 

ᐊᕙᓕᑎᕆᓂᕐᒧᑦ ᐊᑐᖅᑕᐅᕙᒃᑐᓂ, ᓄᓇᒥᒃ ᐊᑐᕐᓂᕐᒧᑦ ᐊᑐᖅᑕᐅᕙᒃᑐᓂ, ᐃᑲᔪᖅᑐᖅᑕᐅᓂᕐᒧᑦ 

ᓄᓇᓕᖕᒥᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓄᑦ ᑲᑎᒪᔨᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ 

ᐊᑐᖅᑕᐅᕙᒃᑐᓂ ᐱᔭᕆᐊᖃᕋᓱᒋᔭᐅᔪᑦ ᐱᓕᕆᐊᖑᔪᖅ ᑲᔪᓯᓂᐊᕐᓂᖓᓄᑦ. 

 ᐱᔪᓐᓇᕐᓂᖅ ᑮᓇᐅᔭᖃᖅᑎᑕᐅᓂᕐᒧᑦ ᒪᓕᒃᖢᒍ ᐊᑐᐊᒐᖅ ᑐᑭᖃᙱᑦᑐᖅ ᑭᖑᓂᐊᒍᑦ 

ᐊᖏᖅᑕᐅᓂᐊᕐᓂᖓᓂ ᑮᓇᐅᔭᖃᖅᑎᑕᐅᓂᕐᒧᑦ ᖃᓄᐃᑦᑐᑐᐃᓐᓇᕐᒥᒃ.  ᑮᓇᐅᔭᒥᒃ ᐃᑲᔫᑎ 

ᑐᓂᔭᐅᓂᐊᖅᑐᖅ ᑕᐃᒃᑯᓄᙵ ᐊᔪᙱᑦᑐᓄᑦ ᐱᓕᕆᐊᓄᑦ ᖃᐅᔨᔭᐅᔪᑦ ᑕᑯᒃᓴᐅᑎᑦᑎᓂᐊᕐᒪᑕ 

ᐊᖏᓂᖅᐹᒃᑯᑦ ᐃᑲᔫᑎᓂᒃ ᓄᓇᕗᒻᒥ ᑮᓇᐅᔾᔭᒃᓱᔪᓐᓇᕐᓂᖓᓂ, ᑮᓇᐅᔭᓂᒃ ᐃᑲᔫᑎ 

ᑐᓂᓯᓂᐊᖅᑐᖅ ᑭᓯᐊᓂᑐᐃᓐᓇᖅ ᑭᒡᓕᒋᔭᐅᔪᒥᒃ ᐊᒻᒪᓗ ᐊᑐᐃᓐᓇᐅᓂᖏᓐᓄᑦ ᑮᓇᐅᔭᐃᑦ 

ᐃᓕᔭᐅᓯᒪᔪᑦ ᐊᑐᐊᒐᒧᑦ ᐃᓗᐊᓂᑦ ᓇᓚᐅᑖᖅᑕᐅᓗᐊᖅᓯᒪᔪᓂᑦ ᑮᓇᐅᔭᖅᑑᑎᒥᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 5-ᖓᑦ 16-ᖑᔪᓂᑦ 

 ᑮᓇᐅᔭᖃᖅᑎᑕᐅᓂᕐᒧᑦ ᐱᔪᑦ ᑐᓂᓯᔭᕆᐊᖃᖅᑎᑕᐅᑐᐃᓐᓇᕆᐊᖃᖅᑐᑦ ᐱᓂᖏᓐᓄᑦ ᓄᓇᕗᒻᒥ 

ᒐᕙᒪᒃᑯᓐᓄᑦ.  ᑐᑮᑦ ᐊᔾᔨᒌᔾᔮᙱᑦᑐᑦ ᒪᓕᖕᓂᐊᕐᒪᑕ ᖃᓄᐃᑦᑑᓂᖓᓄᑦ ᐱᓕᕆᐊᖅ ᐊᒻᒪᓗ 

ᐃᓗᓕᖃᕐᓗᑎᒃ ᖃᓄᐃᓕᖓᔭᕆᐊᖃᕐᓂᖅ ᑐᓂᕐᕈᑎᒧᑦ ᐊᖏᖃᑎᒌᒍᑎᒥᑦ. 

 ᓯᕗᓪᓕᕐᒥ ᑐᕌᒐᒃᓴᐃᑦ ᖃᓄᐃᓕᖓᔭᕆᐊᖃᕐᓂᕐᒧᑦ ᑐᓂᕐᕈᑎᒧᑦ ᐊᖏᖃᑎᒌᒍᑎᒥᑦ 

ᒪᓕᒃᑕᐅᙱᑉᐸᑕ, ᐱᓕᕆᕕᐅᔪᖅ ᐃᒪᓐᓇᐃᑦᑐᓐᓇᖅᑐᖅ, ᐃᓱᒪᖅᓱᕐᓗᓂ, ᐊᑐᕈᓐᓃᖅᑎᓪᓗᒍ 

ᐊᖏᖃᑎᒌᒍᑎ. 

 ᓄᓇᕗᒻᒥ ᒐᕙᒪᒃᑯᑦ ᐊᑭᓕᒐᒃᓴᖓ ᑭᒡᓕᖃᖅᑐᖅ ᐊᖏᓂᖓ ᑮᓇᐅᔭᖃᖅᑎᑕᐅᓂᕐᒧᑦ 

ᐱᔪᓐᓇᖅᑎᑕᐅᔪᖅ ᒪᓕᒃᖢᒍ ᖃᓄᐃᓕᖓᔭᕆᐊᖃᕐᓂᖓᓂ ᑐᓂᕐᕈᑎᒧᑦ ᐊᖏᖃᑎᒌᒍᑎᒧᑦ; 

ᓄᓇᕗᒻᒥ ᒐᕙᒪᒃᑯᑦ ᐱᔭᒃᓴᐅᑎᖃᙱᑦᑐᑦ ᐊᒥᒐᖅᑐᓂᒃ ᐅᖓᑖᓅᕈᔾᔨᔪᓂᒡᓘᓐᓃᑦ. 

 ᐊᑯᓐᓂᖓᓂᑦ: ᐱᓕᕆᐊᓄᑦ ᑐᒃᓯᕋᐅᑏᑦ ᐱᔭᐅᔪᑦ ᐊᕕᒃᑐᖅᓯᒪᔪᕐᒧᑦ ᓈᒻᒪᒋᔭᐅᓂᐊᓵᖅᑎᓪᓗᒋᑦ 

ᐊᑐᐊᒐᒧᑦ ᖃᐅᔨᓴᖅᑕᐅᔪᓐᓇᖅᑐᑦ ᐊᒻᒪᓗ ᐊᖏᖅᑕᐅᓗᑎᒃ ᒪᓕᒡᓗᒋᑦ ᖃᓄᖅᑑᕆᓂᖅ 

ᐱᑖᕐᓂᕐᒧᑦ ᑐᕌᖓᔪᕐᒧᑦ ᐊᑐᐊᒐᐅᖃᐅᑕᐅᓚᐅᖅᑐᒧᑦ, ᐃᓱᒪᖅᓱᕐᓗᑎᒃ ᐱᓕᕆᕕᐅᔪᖅ. 

ᐆᒃᑐᒃᑲᓐᓂᕐᓃᑦ 

ᑐᒃᓯᕋᖅᑐᑦ ᐱᔪᓐᓇᐅᑎᖃᖅᑐᑦ ᐆᒃᑐᒃᑲᓐᓂᕐᓂᕐᒧᑦ ᐊᖏᖅᑕᐅᖏᓐᓂᖓᓐᓄᑦ 

ᑮᓇᐅᔭᖅᑖᖅᑎᑕᐅᓂᕐᒧᑦ.  ᐆᒃᑐᒃᑲᓐᓂᕈᑕᐅᔪᑦ ᕿᒥᕐᕈᔭᐅᓂᐊᖅᑐᑦ ᒥᓂᔅᑕᐅᓪ ᑐᖏᓕᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ ᑐᓂᐅᑕᐅᔭᕆᐊᖃᖅᑐᑦ ᒪᓕᒡᓗᒋᑦ 

ᒪᓕᒃᑕᐅᔪᒃᓴᐃᑦ ᐃᓗᐊᓃᑦᑐᑦ.  ᐆᒃᑐᒃᑲᓐᓂᕐᓃᑦ ᑐᓂᐅᑕᐅᔪᓐᓇᖅᑐᑦ ᖃᕋᓴᐅᔭᒃᑯᑦ ᐅᕗᖓ: 

edt@gov.nu.ca ᐅᕝᕙᓘᓐᓃᑦ ᑎᑎᖅᑲᑎᒍᑦ ᐅᕗᖓ: Business Development, P.O. Box 1000, 

Station 1500, Iqaluit, Nunavut X0A 0H0. 

ᐱᔪᓐᓇᐅᑎᖓᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ  

ᑭᓱᑐᐃᓐᓇᖅ ᐊᑐᐊᒐᒦᑦᑐᖅ ᐊᓯᐊᒍᑦ ᑐᑭᓕᐅᖅᑕᐅᔾᔮᖏᓚᖅ ᑭᒡᓕᖃᖅᑎᓐᓂᕐᒧᑦ ᐱᔭᒃᓴᐅᑎᖓᑦ 

ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕆᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᖃᕐᓂᕐᒧᑦ, 

ᐱᔾᔪᑎᖃᖅᑐᓂᒃ ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᓂᕐᒧᑦ ᑐᓂᕐᕈᑕᐅᔪᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ 

ᐋᖅᑭᐅᒪᔪᓂᒃ ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᓂᕐᒧᑦ ᐃᑲᔪᐃᓂᕐᒥᒃ, ᑕᐃᑯᖓᒻᒪᕆᒃ 

ᑕᐃᑯᖓᒻᒪᕆᐅᖏᑦᑐᕐᓘᓐᓃᑦ, ᓯᓚᑖᒍᑦ ᒪᓕᒐᐃᑦ ᐃᓗᐊᓃᑦᑐᑦ ᐊᑐᐊᒐᐅᓪ.   

ᐃᓱᓕᓂᖅ ᑎᑎᕋᖅᓯᒪᔪᖅ 

ᑕᒪᓐᓇ ᐊᑐᐊᒐᖅ ᐊᑐᓕᕐᓂᐊᖅᐳᖅ ᐅᓪᓗᕐᒥᑦ ᐊᑎᓕᐅᖅᑕᐅᒐᒥᑦ ᑕᐃᑯᖓ ᒫᔾᔨ 31, 2021-ᒧᑦ. 

 

 

 

 

___________________________________       

ᓯᕗᓕᖅᑎ

mailto:edt@gov.nu.ca


ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 6-ᖓᑦ 16-ᖑᔪᓂᑦ 

ᐊᑐᖅᑕᐅᔪᒃᓴᖅ A: ᓄᓇᕗᒻᒥᑦ ᓇᖕᒥᓂᕆᔭᐅᔪᒥᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ 

ᑮᓇᐅᔭᑦ 

ᐱᔾᔪᑎᖓ  

ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ (ᓄᓇᕗᒻᒥ 

ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ) ᑐᓂᓯᖃᑦᑕᖅᓱᖅ ᑐᓂᕐᕈᑎᓂᒃ 

ᓄᓇᕗᒻᒥ ᓇᖕᒥᓂᕆᔭᖃᖅᑐᓄᑦ ᖃᓄᖅᑑᕆᓂᕐᒨᖓᔪᓂᒃ ᓄᓇᕗᑦ 

ᑮᓇᐅᔾᔭᒃᓴᔪᓐᓇᕐᓂᖓᓄᑦᐃᓚᐅᑎᑦᑎᓂᖃᖅᑐᖅ ᐊᑮᑦᑐᓂᒃ ᐊᑭᓕᖅᑐᐃᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 

ᐊᔾᔨᒌᒃᑎᑦᑎᖃᑦᑕᕐᓂᖅ ᓇᖕᒥᓂᖃᖅᑏᑦ ᑮᓇᐅᔭᖃᕐᓂᕆᔭᖏᓐᓂᑦ  ᐱᑖᕐᓂᕐᒧᑦ. 

ᐊᔪᙱᑎᑕᐅᔪᑦ ᑐᒃᓯᕋᖅᑐᑦ  

ᐊᔪᙱᑎᑕᐅᓂᖅ ᑭᒡᓕᖃᖅᑐᖅ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᓇᖕᒥᓂᕆᔭᐅᔪᓄᑦ ᐊᐅᓚᑦᑐᑦ 

ᓄᓇᕗᒻᒥᑦ ᒪᓕᒃᖢᑎᒃ ᒪᓕᒐᓕᕆᓂᒃᑯᑦ ᐱᔭᕆᐊᖃᖅᑐᓂᒃ ᓇᖕᒥᓂᕆᔭᐅᔪᒥᑦ ᐊᐅᓚᑎᑦᑎᓂᕐᒧᑦ.  

ᐊᔪᙱᑎᑕᐅᔪᖅ ᑐᒃᓯᕋᖅᑐᖅ ᐅᑯᓇᙵᑦ: 

 ᑯᐊᐳᕇᓴ, ᐊᑎᓕᐅᖅᓯᒪᔪᖅ ᐊᒻᒪᓗ ᓈᒻᒪᒃᑑᓪᓗᓂ;   

 ᐱᓕᕆᖃᑎᒌᖕᓂᒃᑯᑦ ᐅᕝᕙᓘᓐᓃᑦ ᐃᒻᒥᒃᑰᖓᓪᓗᓂ ᐊᑎᓕᐅᖅᑕᐅᓯᒪᔪᖅ ᐊᒻᒪᓗ 

ᓈᒻᒪᑦᑎᐊᖅᖢᓂ ᓄᓇᕗᒻᒥᑦ ᒪᓕᒐᓕᕆᓂᒃᑯᑦ ᑎᑎᕋᖅᑕᐅᓯᒪᔪᓂᑦ, ᐊᒻᒪᓗ ᐱᓯᒪᓪᓗᓂ 

ᐊᑐᖅᑐᒥᒃ ᓄᓇᕗᒻᒥ ᓇᖕᒥᓂᕆᔭᖃᕐᓂᕐᒧᑦ ᓚᐃᓴᓐᓯᒥᒃ; ᐅᕝᕙᓘᓐᓃᑦ 

 ᑯᐊᐸᒃᑯᑦ ᑲᑐᔾᔨᖃᑎᒌᑦ ᓈᒻᒪᑦᑎᐊᖅᖢᓂ ᒪᓕᒃᖢᒍ ᑯᐊᐸᒃᑯᑦ ᑲᑐᔾᔨᖃᑎᒌᓄᑦ ᒪᓕᒐᖅ.  

ᖄᒃᑲᓐᓂᐊᒍᑦ, ᑐᒃᓯᕋᖅᑐᐃᑦ ᑎᑭᐅᑎᓯᒪᔭᕆᐊᖃᖅᑐᑦ ᐱᔭᕆᐊᖃᖅᑐᓂᒃ ᑎᑎᕋᖅᓯᒪᔪᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎ (NNI) ᐊᑐᐊᒐᖅ ᓄᓇᕗᒻᒥ ᓇᖕᒥᓂᕆᔭᐅᔪᓄᑦ ᐱᔾᔪᑎᖃᖅᑐᖅ ᓄᓇᕗᒻᒥ 

ᓇᖕᒥᓂᖃᕐᓂᕐᒥᒃ ᐊᒻᒪᓗ ᓄᓇᖃᕐᓂᕐᒥᒃ. 

ᐊᔪᙱᑦᑐᑦ ᖃᓄᐃᓕᐅᕐᓃᑦ ᐊᒻᒪᓗ ᐊᑭᐅᔪᑦ 

ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᓯᔪᓐᓇᖅᑐᑦ 

ᑮᓇᐅᔭᐅᓗᒍ ᑐᓂᕐᕈᑎᒥᒃ ᐱᔭᐅᔭᕆᐊᖃᖅᑐᖅ ᐱᐊᓂᒃᓯᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᑲᑎᙵᔪᓂᒃ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒥᒃ ᐃᓕᔭᐅᔪᖅ ᓄᓇᕗᒻᒧᑦ ᓇᖕᒥᓂᕆᔭᒧᑦ.  

ᐱᔾᔪᑕᐅᔪᑦ ᐃᓱᒪᒃᓴᖅᓯᐅᕈᑎᒋᔭᐅᔪᑦ ᐃᓱᒪᓕᐅᕆᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᕐᒧᑦ 

ᐃᓚᐅᔪᑦ: 

 ᓇᖕᒥᓂᕆᔭ ᐊᔪᙱᓐᓂᐊᕐᓂᖓ; 

 ᑲᔪᓯᓂᖃᕈᓐᓇᕐᓂᖓ; 

 ᐱᕈᕐᓂᖃᕈᓐᓇᕐᓂᖓ; 

 ᑎᑭᐅᑎᔪᓐᓇᕐᓂᖓᓄᑦ ᐱᓕᕆᐊᖅ ᐃᑲᔪᐃᓂᖓ ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᓂᕐᒧᑦ ᐊᒻᒪᓗ 

ᐱᓕᕆᐊᒃᓴᓂᒃ ᓴᖅᑭᑦᑎᓂᕐᒧᑦ; ᐊᒻᒪᓗ  

 ᑎᑭᐅᑎᔪᓐᓇᕐᓂᖓᓄᑦ ᐱᓕᕆᐊᑦ ᐃᑲᔪᐃᓂᖏᑦ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐱᓕᕆᕕᐅᔫᑉ 

ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᔪᒪᔭᖏᓐᓄᑦ ᑎᑎᕋᖅᓯᒪᔪᑦ ᐱᔭᒃᓴᐅᑎᓂᑦ ᐊᒻᒪᓗ ᐊᓯᖏᓐᓂᑦ 

ᑕᒪᒃᑯᓄᖓ ᑎᑎᖅᑲᓂᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 7-ᖓᑦ 16-ᖑᔪᓂᑦ 

ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᐱᓕᕆᐊᑦ ᐃᑲᔪᐃᔪᑦ 

ᐊᑐᓕᖅᑎᑦᑎᓂᕐᒧᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐊᒻᒪᓗ ᐱᓕᕆᕕᐅᔪᓄᑦ ᖃᓄᖅᑑᕆᓂᕐᒧᑦ ᑐᕌᒐᖏᓐᓂᒃ 

ᓯᕗᓪᓕᖅᐸᐅᑎᔭᐅᓂᐊᖅᑐᑦ. 

ᐊᔪᖅᑎᑕᐅᔪᑦ ᖃᓄᐃᓕᐅᕐᓃᑦ ᐊᒻᒪᓗ ᐊᑭᐅᔪᑦ 

ᐅᑯᐊ ᖃᓄᐃᓕᐅᕐᓃᑦ ᐊᔪᖅᑎᑕᐅᔪᑦ ᑐᓂᕐᕈᑎᑖᖅᑎᑕᐅᓂᕐᒧᑦ:  

 ᓄᖅᑲᖅᑎᑦᑎᓂᕐᒧᑦ ᑕᐃᒪᐅᔪᖅ ᑐᒃᓯᕋᐅᓯᐅᖅᑑᑉ/ᐱᖃᖃᑕᐅᔫᑉ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ 

ᑐᖅᑯᖅᓯᓂᕐᒥ; 

 ᐊᑮᑦᑐᓄᑦ ᑲᑎᑎᑦᑎᓂᕐᒧᑦ, ᐊᑭᓕᖅᑐᐃᓂᕐᒧᑦ; ᐅᕝᕙᓘᓐᓃᑦ 

 ᓂᐅᕕᕐᓂᕐᒧᑦ ᐱᖁᑎᕐᔪᐊᓂᒃ ᓄᓇᕗᒻᒦᓕᐊᓂᒃᑐᓂᒃ. 

ᕿᒥᕐᕈᕙᓪᓕᐊᓂᖅ ᐱᓕᕆᓪᔪᓯᐅᔪᒥᑦ ᐊᒻᒪᓗ ᖃᖓᒃᑰᓂᖓ 

 ᕿᒥᕐᕈᔭᐅᖃᐅᑕᐅᓂᐊᖅᑐᑦ ᑐᒃᓯᕋᐅᑏᑦ ᐱᓕᕆᕕᐅᔫᑉ ᐱᓕᕆᕕᐅᑉ ᓄᓇᓕᖕᒥᑦ ᐊᐅᓚᕕᖓᓐᓂᑦ, 

ᐅᕝᕙᓘᓐᓃᑦ ᑐᖅᑲᖅᑕᕐᕕᖓᓂ ᑎᑎᕋᕐᕕᖓᓐᓂᑦ ᓄᓇᕗᒻᒧᓕᒫᖅ ᐱᓕᕆᐊᓅᖓᔪᓄᑦ. 

 ᑕᒪᓐᓇ ᕿᒥᕐᕈᔭᐅᖃᐅᑕᐅᓂᖅ ᑐᒃᓯᕋᐅᑎᓂᒃ ᖃᓄᐃᓐᓂᖅᓴᐅᓂᖏᓐᓅᖓᔾᔮᙱᑦᑐᑦ, 

ᖃᐅᔨᔾᔪᑕᐅᑐᐃᓐᓇᕐᓂᐊᖅᑐᑦ ᐊᔪᙱᓐᓂᖏᑦ ᒪᓕᒃᖢᒍ ᐊᑐᐊᒐᖅ ᐊᒻᒪᓗ 

ᐱᐊᓂᒃᓯᒪᑦᑎᐊᕐᓂᖓᓄᑦ ᑐᒃᓯᕈᐅᑎᒧᓪ. 

 ᑭᖑᓂᐊᒍᑦ ᕿᒥᕐᕈᔭᐅᓃᑦ ᐱᓕᕆᐊᖑᔪᓐᓇᖅᑐᑦ ᓄᓇᓕᖕᒥᑦ ᐊᐅᓚᑎᑦᑎᔨᓂᑦ, ᑐᖅᑯᖅᑕᕐᕕᖕᒥ 

ᑎᑎᕋᕐᕕᖕᓂᑦ ᐅᕝᕙᓘᓐᓃᑦ ᐊᓯᖏᓐᓄᑦ. 

 ᑭᖑᓪᓕᖅᐹᒃᑯᑦ ᕿᒥᕐᕈᔭᐅᓃᑦ ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ 

ᑐᖅᑯᖅᓯᓂᕐᒥ ᑮᓇᐅᔭᑦ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᖃᐅᔨᓗᑎᒃ ᓇᓕᐊᑦ ᑐᒃᓯᕋᖅᑐᑦ 

ᐊᖏᖅᑕᐅᖕᒪᖔᑕ ᑮᓇᐅᔭᖅᑖᖅᑎᑕᐅᓂᕐᒧᑦ. 

 ᐊᖏᖅᑕᐅᓂᐊᓵᕐᓗᑎᒃ ᐱᓕᕆᕕᐅᔪᖅ ᕿᒥᕐᕈᓂᐊᖅᑐᑦ ᑐᒃᓯᕋᐅᓯᐅᖅᑑᑉ 

ᖃᓄᐃᓕᖓᓂᕆᓚᐅᖅᑕᖓᓂᑦ ᑐᓂᕐᕈᑎᑖᖅᑎᑕᐅᓚᐅᖅᓯᒪᓂᕐᒧᑦ ᓄᓇᕗᒻᒥ ᒐᕙᒪᒃᑯᓐᓂᑦ. 

ᐃᑲᔪᖅᓱᐃᔪᑦ ᑎᑎᕋᑕᐅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐃᓚᐅᔪᑦ  

ᑐᒃᓯᕋᖅᑐᑦ ᑐᓂᓯᔭᕆᐊᖃᖅᑐᑦ ᐱᐊᓂᒃᓯᒪᔪᒥᒃ ᐊᒻᒪᓗ ᐊᑎᓕᐅᖅᓯᒪᔪᒥᒃ ᑐᒃᓯᕋᐅᑎᒥᒃ 

ᑕᑕᑎᖅᓯᒪᔪᒥᒃ.  ᑐᒃᓯᕋᖅᑐᑦ ᑐᓂᓯᔭᕆᐊᖃᖅᑐᑦ ᐅᑯᓂᖓ:  

 ᑮᓇᐅᔭᓂᒃ ᐊᑭᓕᖅᑐᐃᓂᕐᒧᑦ ᑲᑎᙵᔪᓂᒃ ᐃᓚᐅᓗᑎᒃ: 

o ᓇᓗᓇᐃᖅᓯᒪᔪᓂᒃ ᑮᓇᐅᔭᓂᒃ ᐊᑭᓕᖅᑐᐃᓂᕐᒧᑦ ᐅᕝᕙᓘᓐᓃᑦ ᐊᔾᔨᒌᒃᑎᑦᑎᖃᑦᑕᕐᓂᖅ 

ᓇᖕᒥᓂᖃᖅᑏᑦ ᑮᓇᐅᔭᖃᕐᓂᕆᔭᖏᓐᓂᑦ  ᐱᑖᖑᔪᓂᒃ ᐱᔭᕆᐊᖃᖅᑐᒃᑯᑦ 

ᐊᕕᒃᑐᖅᓯᒪᓗᒋᑦ; ᐊᒻᒪᓗ 

o ᐱᔾᔪᔾᔭᐅᔪᒧᑦ ᑐᓂᕐᕈᑎ, ᑮᓇᐅᔭᐅᔪᓐᓇᖅᑐᖅ, ᐱᖃᖃᑕᐅᓂᖏᑦ ᐅᕝᕙᓘᓐᓃᑦ 

ᑕᐃᒪᐅᔪᑦ ᐱᖁᑎᖏᑦ.  

 ᓇᖕᒥᓂᕆᔭᒧᑦ ᐸᕐᓇᐅᑎ ᑕᑯᒃᓴᐅᑎᑦᑎᓗᓂ ᐊᔪᙱᑦᑐᓐᓇᕐᓂᐊᕐᓂᖓᓂᒃ, 

ᑲᔪᓯᓂᖃᕈᓐᓇᕐᓂᐊᕐᓂᖓᓂᒃ ᐊᒻᒪᓗ ᐱᕈᕈᓐᓇᕐᓂᐊᕐᓂᖓᓂᑦ; 

 ᐱᖓᓱᓄᑦ-ᐊᕐᕌᒍᓄᑦ ᖃᓄᐃᓐᓂᕆᓚᐅᖅᑕᖓᓂᒃ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᓂᒃ 

(ᐊᑐᐃᓐᓇᐅᒃᐸᑕ); 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 8-ᖓᑦ 16-ᖑᔪᓂᑦ 

 ᓇᓗᓇᙱᔾᔪᑎᓂᒃ ᐱᓕᕆᐊᖅ ᑐᓂᓯᓂᐊᕐᒪᑦ ᐊᒥᐊᒃᑰᓕᖓᔪᓂᒃ ᐱᕈᖅᑎᑦᑎᓂᕐᒧᑦ ᐃᑲᔪᐃᓂᕐᒥᒃ 

ᑮᓇᐅᔭᐃᑦ ᐅᑎᖅᑐᑦ ᐅᖓᑖᓄᑦ ᑐᒃᓯᕋᖅᑐᓄᑦ; 

 ᓇᓗᓇᙱᔾᔪᑎᓂᒃ ᐱᓕᕆᐊᖅ ᓴᖅᑭᑦᑎᓂᐊᕐᒪᑦ ᓄᑖᓂᒃ ᐱᓕᕆᐊᒃᓴᓂᒃ ᓄᓇᕗᒻᒥᐅᓄᑦ; 

 ᓇᓗᓇᙱᔾᔪᑎᓂᒃ ᐊᔪᙱᓐᓂᖓᓄᑦ ᐊᒻᒪᓗ ᐊᑐᕐᓂᑯᖓᓄᑦ ᐊᐅᓚᑦᑎᓂᕐᒧᑦ ᑲᑐᔾᔨᖃᑎᒌᓂᒃ; 

 ᓇᓗᓇᙱᔾᔪᑎᓂᒃ ᑐᒃᓯᕋᖅᑕᐅᔪᖅ ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ 

ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᕐᕈᓯᐊᖅ ᐱᐊᓂᒃᓯᓂᐊᕐᒪᑦ ᐱᔭᕆᐊᖃᖅᑐᓂᒃ ᑮᓇᐅᔭᖅᑖᑎᑕᐅᓂᕐᒧᑦ 

ᑲᑎᙵᔪᓂᒃ ᐊᒻᒪᓗ ᖃᓄᐃᓕᖓᓂᐅᔪᑦ ᐱᓕᕆᐊᕐᒧᑦ ᑮᓇᐅᔭᖃᖅᑎᑕᐅᑦᑎᐊᕐᓂᖓᓄᑦ; ᐊᒻᒪᓗ 

 ᓇᓗᓇᙱᔾᔪᑎᓂᒃ ᐊᑭᐅᔪᑦ ᐱᓕᕆᐊᕐᒨᖓᔪᑦ ᓈᒻᒪᖕᒪᑕ ᐊᒻᒪᓗ ᐊᑐᕐᓂᑯᖃᖅᐸᓪᓕᐊᓂᖅ 

ᓈᒻᒪᒃᑐᓂᒃ ᑕᐃᒪᐅᓂᐊᕐᒪᑕ ᐊᖏᔪᓂᑦ ᐃᓚᒋᔭᐅᔪᓂᑦ ᐱᓕᕆᐊᒧᑦ. 

ᐱᓕᕆᕕᐅᔪᖅ ᑎᑎᕋᐃᓂᐊᖅᑐᖅ, ᑐᕌᖓᔪᒥᒃ ᖃᐅᔨᒋᐊᖅᑕᕐᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ, ᒥᑭᓛᒃᑯᑦ 

ᐅᑯᓂᖓ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ, ᓈᒻᒪᒋᔭᐅᓂᖏᑦᑎᒍᑦ ᐊᕕᒃᑐᖅᓯᒪᔪᕐᒧᑦ ᐃᓚᒋᔭᐅᓗᓂ 

ᐃᓱᒪᓕᐅᕆᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ: 

 ᓇᓚᐅᑖᖅᑎᐅᔪᑦ ᐅᑎᕐᕕᐅᓂᕐᒧᑦ ᐱᖃᖃᑕᐅᓂᕐᓂᑦ ᑐᒃᓯᕋᖅᑐᒧᑦ; 

 ᓇᓚᐅᑖᖅᑕᐅᔪᑦ ᐱᕈᖅᐸᓪᓕᐊᓂᕐᒧᑦ ᐊᒃᑐᖅᓯᓂᖅ ᐱᓕᕆᐊᕐᒥᑦ; ᐊᒻᒪᓗ 

 ᓇᓚᐅᑖᖅᑕᐅᔪᖅ ᐱᓕᕆᐊᒃᓴᖅᑕᖃᓕᕐᓂᐊᕐᓂᖓᓄᑦ. 

 

ᐊᖏᓂᖓ 

 ᒥᑭᓛᒃᑯᑦ ᑐᓂᕐᕈᑎ ᒪᓕᒃᖢᒍ ᐊᑐᖅᑐᒃᓴᒧᑦ $25,000-ᖑᔪᖅ; ᐊᖏᓛᒃᑯᑦ ᑐᓂᕐᕈᑎ $250,000-

ᖑᔪᖅ. 

 ᐱᓕᕆᔾᔪᓯᖅ ᐃᓱᒪᓕᐅᕆᓂᕐᒧᑦ ᐊᖏᓛᒃᑯᑦ ᑐᓂᔭᐅᔪᓐᓇᖅᑐᓄᑦ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᕐᕈᑎᖓᑦ ᐱᓕᕆᐊᕐᒧᑦ ᐃᒪᓐᓇᐃᑦᑐᖅ: 

o ᑐᒃᓯᕋᖅᑐᖅ ᓈᓴᐅᓯᕆᖅᑲᐅᑕᐅᓗᓂ ᐱᓕᕆᐊᑉ ᑮᓇᐅᔭᖅᑕᖃᙱᓐᓂᖓᓂᒃ. 

o ᑮᓇᐅᔭᖅᑕᖃᙱᓐᓂᖅ ᑲᑎᖦᖢᒋᑦ ᐊᑭᐅᔪᑦ ᐲᖅᖢᒍ ᐱᔾᔪᔾᔭᐅᔫᑉ ᑮᓇᐅᔭᐅᓪᓗᒋᑦ 

ᑐᓂᕐᕈᓯᐊᖏᑦ ᐱᓕᕆᐊᕐᒧᑦ ᐊᒻᒪᓗ ᐊᑭᓕᕆᐊᖃᙱᑦᑐᑦ ᑐᓂᕐᕈᓯᐊᑦ ᓄᓇᕗᒻᒥ 

ᒐᕙᒪᒃᑯᓐᓂᐅᖏᑦᑐᖅ ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᔪᓕᕆᔨᐅᔪᓂᑦ. 

o ᑮᓇᐅᔭᖅᑕᖃᙱᓐᓂᖅ ᑲᑎᔨᒫᖅᖢᒍ ᐊᖏᓂᖓᓂ ᑮᓇᐅᔭᖅᑖᖓᓂᑦ 

ᓱᖁᓯᕆᐊᖃᙱᑦᑐᖅ ᐅᑯᓇᙵᑦ: 

 ᓇᓗᓇᐃᖅᓯᒪᔪᑦ ᐊᑮᑦᑐᓄᑦ ᐊᑭᓕᖅᑐᐃᓃᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᑦ 

ᐊᔾᔨᒌᒃᑎᑦᑎᖃᑦᑕᕐᓂᖅ ᓇᖕᒥᓂᖃᖅᑏᑦ ᑮᓇᐅᔭᖃᕐᓂᕆᔭᖏᓐᓂᑦ  ᐱᑖᖑᔪ; 

ᐃᓚᓗᒋᑦ 

 ᓄᓇᕗᒻᒥᑦ ᓇᖕᒥᓂᕆᔭᓄᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ. 

o ᑮᓇᐅᔭᖅᑕᖃᙱᓐᓂᖅ ᓈᓴᖅᑕᐅᒃᐸᑦ, ᐊᖏᓛᒃᑯᑦ ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ 

ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᕐᕈᓯᐊᖅ ᖃᐅᔨᔭᐅᓂᐊᖅᑐᖅ ᐊᑐᕐᓗᑎᒃ 

ᐅᑯᓇᙵᑦ ᑎᑎᖅᑲᒥᒃ: 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 9-ᖓᑦ 16-ᖑᔪᓂᑦ 

Financing Gap $50k $60k $70k $80k $95k $110k $125k $140k $155k $170k

Maximum NBIF $25k $30k $35k $40k $45k $50k $55k $60k $65k $70k

Financing Gap $185k $200k $215k $235k $265k $300k $335k $370k $410k $450k

Maximum NBIF $75k $80k $85k $90k $100k $110k $120k $130k $140k $150k

Financing Gap $495k $540k $585k $635k $690k $750k $810k $870k $940k $1000k

Maximum NBIF $160k $170k $180k $190k $200k $210k $220k $230k $240k $250k  

o ᑮᓇᐅᔭᖅᑕᖃᙱᓐᓂᖅ ᐱᓕᕆᐊᕐᒧᑦ ᒪᕐᕉᖕᓄᑦ ᐃᓂᑖᖅᐸᑦ ᓈᓴᐅᑎᓄᑦ ᑎᑎᕋᖅᓯᒪᔪᓄᑦ, 

ᐊᖏᓛᒃᑯᑦ ᓄᓇᕗᒻᒥ ᓇᖕᒥᓂᕆᔭᒧᑦ ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ 

ᑮᓇᐅᔭᑦ ᓈᓴᐅᑎᖓᑦ ᐊᑦᑎᖕᓂᖅᓴᒧᑦ ᒪᕐᕉᖕᓄᑦ ᓈᓴᐅᑎᓄᑦ ᐊᑐᖅᑕᐅᔪᖅ.  ᐆᒃᑑᑎᒍᓗᒍ:  

 ᑮᓇᐅᔭᖅᑕᖃᙱᓐᓂᕐᒧᑦ $75 ᑕᐅᓯᓐᓄᑦ, ᐊᖏᓛᒃᑯᑦ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᕐᕈᑎᖓ $35 ᑕᐅᓯᓐ-

ᖑᔪᖅ. 

 $500 ᑕᐅᓯᓐᒧᑦ ᑮᓇᐅᔭᖅᑕᖃᙱᓐᓂᖅ ᐊᖏᓛᒃᑯᑦ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᕐᕈᑎᖓᑦ $160 

ᑕᐅᓯᓐ-ᖑᔪᖅ. 

 $1.25 ᒥᓕᔭᓐᓄᑦ ᑮᓇᐅᔭᖅᑕᖃᙱᓐᓂᖅ ᐊᖏᓛᒃᑯᑦ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑐᓂᕐᕈᑎᖓᑦ $250 

ᑕᐅᓯᓐ-ᖑᔪᖅ. 

o ᐃᓚᖓ ᑮᓇᐅᔭᖅᑕᖃᙱᓐᓂᖅ ᑮᓇᐅᔭᖅᑖᖅᑎᑕᐅᙱᑦᑐᖅ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑮᓇᐅᔭᖃᖅᑎᑕᐅᔭᕆᐊᖃᖅᑐᖅ 

ᓈᒻᒪᒃᑐᒥᒃ ᐊᑭᓕᖅᑐᐃᓂᒃᑯᑦ ᑮᓇᐅᔭᓄᑦ (ᐊᑐᖅᑐᐊᕐᓂᒃᑯᑦ) ᐅᕝᕙᓘᓐᓃᑦ ᓈᒻᒪᒃᑐᒃᑯᑦ 

ᐊᔾᔨᒌᒃᑎᑦᑎᖃᑦᑕᕐᓂᖅ ᓇᖕᒥᓂᖃᖅᑏᑦ ᑮᓇᐅᔭᖃᕐᓂᕆᔭᖏᓐᓂᑦ  ᐱᑖᕐᓂᕐᓄᑦ. 

o ᐱᖃᖃᑕᐅᓂᖅ, ᐱᖁᑎᐅᓪᓗᒋᑦ ᑐᓂᕐᕈᑕᐅᔪᑦ ᐊᒻᒪᓗ ᑕᐃᒪᐅᔪᑦ ᐱᖁᑎᒋᔭᐅᔪᑦ 

ᖃᐅᔨᔾᔪᑕᐅᖃᑦᑕᙱᑦᑐᑦ ᐊᖏᓛᒃᑯᑦ ᑐᓂᔭᐅᔪᓐᓇᖅᑐᖏᓐᓂᒃ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ. 

 ᖃᓕᕇᓕᖅᑐᐃᓂᖅ ᐃᑲᔪᐃᓂᕐᒧᑦ ᑐᓂᕐᕈᑎᓂᒃ ᐊᓯᖏᓐᓂᑦ ᑐᕌᖓᔪᓂᒃ ᐱᓕᕆᕕᐅᔪᓄᑦ 

ᐊᔪᖅᑎᑕᐅᔪᑦ ᒪᓕᒃᖢᒍ ᑖᓐᓇ ᑎᑎᖅᑲᖅ. 

 ᑐᓂᕐᕈᑏᑦ ᑐᓂᔭᐅᓂᐊᖏᑦᑐᑦ, ᐅᕝᕙᓘᓐᓃᑦ ᑐᓂᔭᐅᔪᓐᓇᖅᑐᑦ ᐊᑦᑎᖕᓂᖅᓴᒃᑰᖓᔪᒃᑯᑦ, 

ᑮᓇᐅᔭᓕᕆᓂᕐᒧᑦ ᖃᐅᔨᓴᐃᓂᖅ ᓇᓗᓇᐃᖅᓯᒃᐸᑦ ᐃᑲᔪᖅᑕᐅᔭᕆᐊᖃᙱᓐᓂᕐᒧᑦ ᑐᒃᓯᕋᐅᑕᐅᔪᖅ 

ᐊᑦᑎᖕᓂᖅᓴᒃᑰᓕᖓᔪᒥᑦ ᐊᒻᒪᓗ ᓈᒻᒪᒃᑐᒥᒃ ᓂᕆᐅᓇᖅᑐᖃᕐᒪᑦ ᑐᒃᓯᕋᖅᑐᖅ ᑎᑭᐅᑎᔪᓐᓇᕐᒪᑦ 

ᐱᓕᕆᐊᖓᓄᑦ ᐱᓕᕆᐊᒃᓴᖏᓐᓂᒃ ᐃᓚᐅᖏᓪᓗᒍ ᑐᒃᓯᕋᐅᑕᐅᔪᖅ ᓄᓇᕗᒻᒥ ᓇᖕᒥᓂᕆᔭᒧᑦ 

ᑮᓇᐅᔭᓂᒃ ᐱᕈᖅᑎᑦᑎᓂᕐᒧᑦ ᑐᖅᑯᖅᓯᓂᕐᒥ ᑮᓇᐅᔭᑦ ᑮᓇᐅᔭᖅᑖᖅᑎᑦᑎᔾᔪᑎᖓᓐᓂᑦ. 

ᐊᑭᓕᐅᑎ 

 ᑮᓇᐅᔭᓂᒃ ᐱᓂᐊᓵᖅᑎᓪᓗᒍ, ᐱᔪᑦ ᖃᐅᔨᑎᑦᑎᔭᕆᐊᖃᖅᑐᑦ ᐱᓕᕆᕕᐅᔪᒥᑦ 

ᐊᑮᑐᖃᕐᕕᒋᔭᖓᓐᓂᒃ ᒐᕙᒪᒃᑯᓐᓄᑦ ᒪᓕᒃᖢᒍ ᒪᓕᒐᐃᑦ ᐅᕝᕙᓘᓐᓃᑦ ᐊᖏᖃᑎᒌᒍᑎ.  

ᑮᓇᐅᔭᐃᑦ ᑐᒃᓯᕋᖅᑐᒧᐊᕆᐊᖃᖅᑐᑦ ᐊᓯᐊᙳᑐᐃᓐᓇᕆᐊᖃᖅᑐᑦ ᐊᑮᑦᑐᖃᕐᓂᕐᒧᑦ ᒐᕙᒪᒃᑯᓐᓄᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 10-ᖓᑦ 16-ᖑᔪᓂᑦ 

 ᑮᓇᐅᔭᖅᑖᖅᑎᑕᐅᓂᖅᑕᖃᔾᔮᖏᑦᑐᖅ ᑐᒃᓯᕋᖅᑐᖅ ᐊᑮᑦᑐᖃᖅᐸᑦ ᒐᕙᒪᒃᑯᓐᓄᑦ ᐊᑭᓕᐅᑕᐅᔪᖅ 

ᓱᕋᐃᔪᓐᓇᖅᐸᑦ ᐱᐊᓂᒃᑕᐅᓂᖓᓄᑦ ᐱᓕᕆᐊᖅ (ᓲᕐᓗ, ᐊᔪᖅᑎᑕᐅᒃᐸᑦ) ᐅᕝᕙᓘᓐᓃᑦ 

ᑮᓇᐅᔭᓕᐅᕈᓐᓇᕐᓂᖓᓄᑦ ᑲᑐᔾᔨᖃᑎᒌᑦ ᑐᒃᓯᕋᖅᑑᑉ. 

 ᑮᓇᐅᔭᖅᑖᖅᑎᑕᐅᓂᐊᓵᖅᑎᓪᓗᒍ, ᐱᔪᖅ ᐊᑎᓕᐅᕆᐊᖃᖅᑐᖅ ᖃᓄᐃᓕᖓᔭᕆᐊᖃᕐᓂᕐᒧᑦ 

ᑐᓂᕐᕈᓯᐊᕐᓂᕐᒧᑦ ᐊᖏᖃᑎᒌᒍᑎᒥᒃ, ᐊᒻᒪᓗ ᑎᑭᐅᑎᓗᓂ ᐊᑭᓕᕆᐊᖃᖅᑐᓄᑦ ᑐᑭᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᖅᑐᓄᑦ ᐃᓗᐊᓃᑦᑐᑦ ᐊᖏᖃᑎᒌᒍᑎᐅᓪ. 

 ᖃᓄᐃᓕᖓᔭᕆᐊᖃᕐᓂᕐᒧᑦ ᑐᓂᕐᕈᑎᖃᕐᓂᕐᒧᑦ ᐊᖏᖃᑎᒌᒍᑎᒥᑦ ᐃᓚᐅᓂᐊᖅᑐᖅ ᑎᑎᖅᑲᖅ 

ᐊᑭᓕᖅᑕᐅᓂᕐᒧᑦ ᐊᒻᒪᓗ ᓄᖅᑲᖓᑎᑕᐅᔪᓄᑦ ᐊᑐᕐᓗᒍ ᑐᒃᓯᕋᖅᑑᑉ 

ᑮᓇᐅᔭᖅᑐᖃᑦᑕᕆᐊᖃᕐᓂᖓ ᑎᑎᕋᖅᓯᒪᓂᖓᑐᑦ ᐱᓕᕆᐊᒧᑦ ᑐᒃᓯᕋᐅᑎᒥᑦ ᐊᒻᒪᓗ 

ᐃᓚᐅᓪᓗᑎᒃ ᐊᑭᓕᒐᒃᓴᐃᑦ, ᓇᓪᓕᖅᑳᑦ, ᐅᓪᓗᒥᒨᓕᖅᑐᖅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᓕᐊᑦ, 

ᐊᒻᒪᓗ ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᑦ.  

 ᒥᑭᓛᒃᑯᑦ ᐱᔭᐅᔭᕆᐊᖃᖅᑐᑦ 80/20-ᒥᒃ ᐊᑭᓕᖅᑐᐃᓂᕐᒧᑦ/ᓄᖅᑲᖓᑎᑕᐅᔪᓄᑦ ᑎᑎᖅᑲᖅ; 

ᐊᑭᓕᖅᑐᐃᓂᕐᒧᑦ ᑎᑎᖅᑲᖅ ᐱᓕᕆᐊᓄᑦ ᐊᑐᕐᓂᑯᖏᑦ ᓯᐊᒻᒪᒃᑕᐅᓯᒪᔪᑦ ᐊᑯᓂᐅᔪᒥᑦ 

ᐃᓚᐅᓂᐊᖅᑐᑦ ᐊᖏᓂᖅᓴᐅᓗᒋᑦ ᓈᓴᐅᑏᑦ ᒥᑭᓂᖅᓴᐅᔪᓄᑦ ᐊᑭᓕᐅᑎᓄᑦ. 

 ᐊᒥᐊᒃᑯᖃᖅᑐᑦ ᑮᓇᐅᔭᐃᑦ ᐅᑎᖅᑎᑕᐅᔭᕆᐊᖃᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ; ᐱᓕᕆᐊᖅ 

ᐱᐊᓂᓚᐅᖏᓐᓂᖓᓄᑦ ᓂᕆᐅᓇᙱᑦᑐᒧᑦ ᖃᓄᐃᓕᓂᕐᓄᑦ ᐱᓕᕆᕕᐅᔪᑦ ᑲᔪᓯᑎᑦᑐᓐᓇᖅᑕᖓᑦ 

ᐱᓕᕆᐊᒧᑦ ᓈᒻᒪᒋᔭᐅᔪᖅ ᐊᕐᕌᒍᒧᑦ ᑎᑭᑉᐸᓪᓕᐊᔪᒧᑦ, ᑭᓯᐊᓂ ᐊᒥᐊᒃᑯᐃᑦ ᑮᓇᐅᔭᐃᑦ 

ᐅᑎᖅᑎᑕᐅᔭᕆᐊᖃᖅᑐᑦ ᑕᐃᑲᓂᑦᑕᐃᓐᓇᖅ ᐊᒻᒪᓗ ᓄᑖᒥᒃ ᖃᓄᐃᓕᖓᔭᕆᐊᖃᕐᓂᕐᒧᑦ 

ᑐᓂᕐᕉᓯᐊᓄᑦ ᐊᖏᖃᑎᒌᒍᑎᒥᒃ ᐊᑎᓕᐅᕐᓗᑎᒃ ᐊᕐᕌᒍᒧᑦ ᐱᖃᑖᓄᑦ. 

ᑲᒪᒋᔭᖃᕆᐊᖃᕐᓂᖅ 

 ᓄᓇᕗᒻᒥ ᒐᕙᒪᒃᑯᖏᑦ ᐱᔪᓐᓇᐅᑎᖃᖅᑐᑦ ᓈᓴᖅᑕᐅᑎᓐᓂᕐᒧᑦ ᐱᓕᕆᐊᑦ, ᓇᖕᒥᓂᕆᔭᐅᔪᑦ 

ᐊᒻᒪᓗ ᑲᑐᔾᔨᖃᑎᒌᑦ ᑮᓇᐅᔭᖃᖅᑎᑕᐅᔪᑦ ᑕᕝᕘᓇ ᐊᑐᐊᒐᑎᒍᑦ. 

 ᑐᓂᕐᕈᓯᐊᖅᑖᖅᑐᓗᒃᑖᑦ ᐊᖏᕈᑎᖃᕐᓗᑎᒃ ᐃᓄᓕᒫᓂᑦ ᑐᓴᖅᑎᑦᑎᓂᕐᒧᑦ ᐊᒻᒪᓗ 

ᐱᔪᓐᓇᖅᑎᑦᑎᓗᑎᒃ ᐱᔾᔪᔾᔨᔨᓂᒃ ᐱᓕᕆᕕᐅᔪᒧᑦ ᐱᔪᓐᓇᕐᓂᕐᒧᑦ ᐱᓕᕆᐊᑉ 

ᐃᓂᖓᓄᐊᕆᓐᓇᕐᓂᕐᒧᑦ ᐅᕝᕙᓘᓐᓃᑦ ᐃᓂᖃᕐᕕᖓᓄᐊᕈᓐᓇᕐᓂᕐᒧᑦ,ᖃᐅᔨᓴᐃᓂᕐᒧᑦ 

ᑎᑎᖅᑲᐅᑎᓕᒫᖏᓐᓂᒃ ᐊᓯᖏᓐᓂᒡᓗ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᓂᒃ ᐱᔾᔪᑎᖃᖅᑐᑦ 

ᐱᓕᕆᐊᕐᒥᑦ, ᐊᒻᒪᓗ ᐱᓗᑎᒃ ᐊᓯᖏᓐᓂᒃ ᑐᑭᓯᐊᒪᔾᔪᑎᓂᒃ ᐱᔭᕆᐊᖃᖅᑐᓂᒃ ᕿᒥᕐᕈᓂᕐᒧᑦ 

ᐱᐊᓂᒃᓯᒪᓂᖓᓄᑦ ᐱᓕᕆᐊᖅ. 

 ᑐᓂᕐᕈᓯᐊᖅᑐᑦ ᐅᖓᑖᓄᑦ $100,000-ᒥ ᑐᓂᓯᔭᕆᐊᖃᖅᑐᑦ ᓈᓴᖅᑕᐅᓯᒪᔪᓂᒃ ᑮᓇᐅᔭᐃᑦ 

ᒥᒃᓵᓄᑦ ᑎᑎᖅᑲᓂᒃ, ᐱᔪᒪᓂᖓᒍᑦ ᐱᓕᕆᕕᐅᔫᑉ, ᐃᓚᐅᓗᑎᒃ ᓈᓴᖅᑕᐅᓯᒪᔪᑦ ᑎᑎᖅᑲᖅ 

ᑮᓇᐅᔭᖅᑖᖑᔪᓂᒃ ᐊᒻᒪᓗ ᐊᑐᕐᓂᑯᓂᒃ ᐱᔾᔪᑎᖃᖅᑐᑦ ᖃᓄᐃᓕᖓᔭᕆᐊᖃᕐᓂᕐᒧᑦ ᑐᓂᕐᕈᓯᐊᕐᒧᑦ 

ᐊᖏᖃᑎᒌᒍᑎᒧᑦ.  ᐊᒻᒪᓗ, ᑕᐃᑲᓂᑦᑕᐃᓐᓇᖅ ᑮᓇᐅᔭᐃᑦ ᒥᒃᓵᓄᑦ ᑐᑭᓯᐅᒪᔾᔪᑏᑦ 

ᑐᓂᐅᑕᐅᔭᕆᐊᖃᖅᑐᑦ ᐱᓕᕆᕕᐅᔪᒃᑯᓐᓄᑦ ᐅᓪᓗᐃᑦ 60 ᐃᓗᐊᓂᑦ ᓄᓇᕗᒻᒥ ᒐᕙᒪᒃᑯᑦ 

ᐊᕐᕋᒍᕆᔭᖓᑦ ᐃᓱᓕᖅᑳᖅᑎᓐᓇᒍ ᑕᐃᒪᙵᑦ ᑐᓂᕐᕈᑕᐅᖕᒪᑕ. 

 ᑐᓂᕐᕈᓯᐊᖅᑐᑦ $100,000 ᑐᖔᓃᑦᑐᒥᒃ ᑐᓂᓯᖁᔭᐅᑐᐃᓐᓇᕆᐊᖃᖅᑐᑦ ᑕᐃᑲᓐᓂᑦᑕᐃᓐᓇᖅ 

ᑐᑭᓯᐅᒪᔾᔪᑎᓂᒃ ᐱᓕᕆᕕᐅᔪᒧᑦ ᐅᓪᓗᐃᑦ 60 ᐃᓗᐊᓂᑦ ᓄᓇᕗᒻᒥ ᒐᕙᒪᒃᑯᑦ ᐊᕐᕌᒍᕆᔭᖓᑦ 

ᐃᓱᓕᖅᑳᖅᑎᓐᓇᒍ ᑕᐃᒪᙵᑦ ᑐᓂᕐᕈᑕᐅᖕᒪᑕ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 11-ᖓᑦ 16-ᖑᔪᓂᑦ 

 ᑐᓂᕐᕈᓯᐊᖅᑖᖅᑐᑦ ᑐᓂᓯᔭᕆᐊᖃᖅᑐᑦ ᐅᓂᒃᑳᓕᐊᒥᒃ ᖃᓄᐃᓕᐅᕐᓂᕆᔭᖓᓐᓄᑦ, ᐊᒻᒪᓗ 

ᖃᓄᐃᓕᖓᓕᕐᓂᐅᔪᓄᑦ ᐊᒻᒪᓗ ᐃᑲᔪᐃᓂᐅᔪᑦ ᐱᓕᕆᐊᕐᒥᑦ ᐱᔪᓂᒃ; ᐅᓂᒃᑳᖅ 

ᐱᓕᕆᐊᖃᕆᐊᖃᖅᑐᖅ ᖃᓄᖅ ᑕᒪᒃᑯᐊ ᖃᓄᐃᓐᓂᖅᓴᐅᓂᖏᓐᓄᑦ ᓂᕆᐅᒋᔭᐅᓚᐅᖅᑐᒥᑦ 

ᖃᓄᐃᓕᖓᓂᐊᕐᓂᖓᓄᑦ ᐊᒻᒪᓗ ᐃᑲᔪᐃᓂᕐᓄᑦ ᐱᓕᕆᐊᕐᒥᑦ ᐱᔪᓂᒃ. 

 ᑐᓂᕐᕈᓯᐊᖅᑖᖅᑐᑦ ᐃᓚᐅᔭᕆᐊᖃᖅᑎᑕᐅᔪᑦ ᓇᐃᑦᑐᒥᒃ, ᕿᑎᐊᓃᑦᑐᒥᒃ, ᐊᒻᒪᓗ ᐊᑯᓂᐅᔪᒃᑯᑦ 

ᐱᓕᕆᕕᐅᔪᓂᑦ ᖃᐅᔨᒋᐊᖃᑦᑕᕐᓂᕐᒥᒃ ᐊᒻᒪᓗ ᕿᒥᕐᕈᓂᕐᒥᒃ; ᓇᓗᓇᐃᖅᑕᓯᒪᔪᑦ ᐱᔭᕆᐊᓖᑦ 

ᑎᑎᕋᖅᑕᐅᓯᒪᓂᐊᖅᑐᑦ ᖃᓄᐃᓕᖓᔭᕆᐊᖃᓂᕐᒧᑦ ᑐᓂᕐᕈᓯᐊᖅᑖᕐᓂᕐᒧᑦ ᐊᖏᖃᑎᒌᒍᑎᒥᑦ.  

 ᐃᓚᒋᔭᐅᓪᓗᓂ ᕿᑎᐊᓃᑦᑐᒧᑦ ᐊᒻᒪᓗ ᐊᑯᓂᐅᔪᒃᑯᑦ ᖃᐅᔨᒋᐊᖃᑦᑕᕐᓂᕐᒧᑦ ᕿᒥᕐᕈᓂᕐᒧᑦ, 

ᑐᓂᕐᕈᓯᐊᖅᑖᖅᑐᑦ ᐊᖏᕈᑎᖃᕆᐊᖃᖅᑐᑦ ᐅᖃᐅᓯᕆᔭᐅᔪᒥᒃ ᓄᓇᕗᒻᒥ ᒐᕙᒪᒃᑯᑦ ᐊᓯᖏᓐᓄᑦ 

ᑎᒥᐅᔪᓄᑦ, ᐱᓕᕆᕕᐅᔪᒧᑦ, ᑮᓇᐅᔭᐃᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᐃᑦ ᐱᔾᔪᑎᖃᖅᑐᑦ ᑐᓂᕐᕈᓯᐊᖅᑑᑉ ᓇᖕᒥᓂᕆᔭᖓᓂᑦ ᐅᕝᕙᓘᓐᓃᑦ 

ᑲᑐᔾᔨᖃᑎᒌᑦ.  ᐱᓕᕆᕕᐅᔪᖅ ᑲᑎᖅᓱᐃᓂᐊᖅᑐᖅ ᐊᒻᒪᓗ ᑐᖅᑯᕐᓗᒋᑦ ᑕᒪᒃᑯᐊ ᑐᑭᓯᐅᒪᔾᔪᑏᑦ 

ᒪᓕᒡᓗᒋᑦ ᓄᓇᕗᒻᒥᑦ ᐊᑐᐃᓐᓇᖃᕐᓂᕐᒧᑦ ᐅᖃᐅᓯᒃᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ 

ᖃᐅᔨᒪᔭᐅᔭᕆᐊᖃᙱᑦᑐᓂᒃ ᒪᓕᒐᕐᒥᑦ. 

 ᐱᑖᖅᑐᖅ ᐊᑭᓖᓗᓂ ᐊᑭᓕᖅᑕᐅᔾᔪᑕᐅᕙᒌᓚᐅᖅᑐᓂᒃ, ᐅᖓᑖᓄᑦ ᐊᑭᓕᖅᑕᐅᓂᐅᔪᓂᒃ, 

ᕿᑐᙱᐅᕐᓂᕐᓂᒃ ᐅᖓᑖᓅᕈᔾᔨᔪᓄᑦ ᐊᑭᓕᕆᐊᓕᖕᓄᑦ, ᐊᑐᖅᑕᐅᖏᑦᑐᓂᒃ ᐊᒥᐊᒃᑯᓂᒃ ᐊᒻᒪᓗ 

ᐊᔪᖅᑎᑕᐅᔪᓄᑦ ᐊᑐᕐᓂᑯᓄᑦ, ᐊᒻᒪᓗ ᖃᐅᔨᒪᓗᓂ ᑕᐃᒪᓐᓇᐃᑦᑐᑦ ᐊᑮᑦᑐᙳᖃᑦᑕᕐᒪᑕ 

ᐊᑭᓕᒐᒃᓴᐅᓪᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ. 

 ᑕᓪᓕᒪᓄᑦ ᐊᕐᕌᒍᓄᑦ ᒪᓕᒃᑐᒥ ᐊᕐᒡᕋᒍᒥᑦ ᑐᓂᕐᕈᓯᐊᕐᒥᑦ ᐱᓕᕆᐊᖑᓚᐅᕐᓂᖓᓂ, 

ᑮᓇᐅᔭᖅᑖᖅᑐᖅ ᐅᕘᓇ ᐱᓕᕆᓂᐅᔪᒃᑯᑦ ᓂᐅᕕᐊᒃᓴᖃᕆᐊᖃᙱᓚᑦ ᐱᖁᑎᖏᓐᓂᒃ 

ᓂᐅᕕᓚᐅᖅᑕᖏᓐᓂᒃ ᑐᓂᕐᕈᑕᐅᔪᑦ ᐊᑐᖅᖢᒋᑦ ᐊᑐᐊᒐᑎᒍᑦ ᑎᑎᕋᖅᓯᒪᔪᒃᑯᑦ 

ᐊᖏᖅᑕᐅᓚᐅᖅᑳᖅᑎᓐᓇᒍ ᐱᓕᕆᕕᐅᔫᑉ ᐊᖓᔪᖅᑳᖓᓐᓂᑦ. 

 ᓄᑖᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐱᓕᕆᔾᔪᑎᓂᑦ, ᓄᓇᒃᑰᕈᑏᑦ, ᐅᕝᕙᓘᓐᓃᑦ 

ᐊᓯᖏᑦ ᐱᖁᑎᓂᑦ ᐱᔭᐅᔪᑦ ᑐᓂᕐᕈᑕᐅᔪᑎᒍᑦ ᐊᑐᐊᒐᑎᒍᑦ ᓅᑕᐅᔭᕆᐊᖃᙱᓚᑦ ᓇᒧᑐᐃᓐᓇᖅ 

ᓄᓇᕗᑦ ᓯᓚᑖᓄᑦ.  

ᑐᑭᖓ  

 ᑐᓂᕐᕈᑕᐅᔪᑦ ᑐᓂᐅᑕᐅᖃᑦᑕᖅᑐᑦ ᐊᑕᐅᓯᕐᒧᑦ ᐊᕐᕌᒍᒨᖓᔪᒃᑰᖓᕗᑦ.  ᖃᔅᓯᐊᕐᔪᖕᓄᑦ 

ᐊᕐᕌᒍᕐᓅᖓᔪᒃᑯᑦ ᑐᓂᕐᕈᑕᐅᔪᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᐊᑕᐅᓯᐅᑦᑕᕐᓗᒋᑦ, ᑭᓯᐊᓂ 

ᐊᖏᖅᑕᐅᒃᐸᑕ ᖃᓄᐃᓕᖓᔭᕆᐊᖃᕐᓂᖓᓂ ᐊᑐᐃᓐᓇᐅᔪᓄᑦ ᑐᕌᖓᔪᓄᑦ ᑮᓇᐅᔭᑎᒍᑦ 

ᐊᕐᕌᒎᔪᒧᑦ.



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 12-ᖓᑦ 16-ᖑᔪᓂᑦ 

ᐊᑐᖅᑕᐅᔪᒃᓴᑦ B: ᓄᓇᕗᒻᒥ ᑮᓇᐅᔾᔭᒃᓴᔪᓐᓇᕐᓂᖓᓄᑦ ᑐᙵᕕᐅᔪᓄᑦ ᑮᓇᐅᔭᑦ 

ᐱᔾᔪᑎᖓ 

ᐱᔾᔪᑎᖓ ᓄᓇᕗᒻᒥ ᑮᓇᐅᔾᔭᒃᓴᔪᓐᓇᕐᓂᖓᓄᑦ ᑐᙵᕕᖃᖅᑐᑦ ᑮᓇᐅᔭᐃᑦ (NEFF) ᐱᕈᐃᓂᕐᒧᑦ 

ᑐᙵᕕᖓᓂ ᓄᓇᕗᒻᒥ ᐱᕈᖅᐸᓪᓕᐊᓂᐅᓪ ᑭᐅᔭᐅᔪᓐᓇᖅᑐᓂ ᑐᓂᕐᕈᑕᐅᓚᐅᖅᑐᓂᒃ ᓄᓇᕗᒻᒥ 

ᑲᑐᔾᔨᖃᑎᒌᓄᑦ ᐊᒻᒪᓗ ᓄᓇᓕᖕᓄᑦ. 

ᐊᔪᙱᑎᑕᐅᔪᑦ ᑐᒃᓯᕋᖅᑐᑦ 

ᑐᒃᓯᕋᖅᑐᑦ ᐊᑎᓕᐅᖅᓯᒪᔭᕆᐊᓖᑦ ᐊᒻᒪᓗ ᓈᒻᒪᒋᔭᐅᓗᑎᒃ ᐅᑯᓅᓇ:  

 ᓄᓇᕗᒻᒥᑦ ᑲᑐᔾᔨᖃᑎᒌᖑᔪᓄᑦ ᒪᓕᒐᖅ; 

 ᑲᓇᑕᒥᑦ ᑮᓇᐅᔭᓕᐅᕋᓱᐊᕐᓂᕐᒨᙱᑦᑐᖅ ᑯᐊᐳᕇᓴᓄᑦ ᒪᓕᒐᖅ; ᐅᕝᕙᓘᓐᓃᑦ  

 ᓄᓇᕗᒻᒥᑦ ᓄᓇᓕᖅᐸᐅᔭᐃᑦ, ᑕᐅᓐ ᐊᒻᒪᓗ ᓄᓇᓕᖕᓄᑦ ᒪᓕᒐᖅ; ᐅᕝᕙᓘᓐᓃᑦ ᕼᐋᒻᓚᐅᔪᓄᑦ 

ᒪᓕᒐᖅ. 

ᐊᔪᙱᑦᑐᑦ ᖃᓄᐃᓕᐅᕐᓃᑦ ᐊᒻᒪᓗ ᐊᑭᐅᔪᑦ 

ᐱᔾᔪᑎᖓ ᓄᓇᕗᒻᒥ ᑮᓇᐅᔾᔭᒃᓴᔪᓐᓇᕐᓂᖓᓄᑦ ᑐᙵᕕᖃᖅᑐᑦ ᑮᓇᐅᔭᐃᑦ ᐃᑲᔪᐃᔪᓐᓇᖅᑐᖅ 

ᐊᔾᔨᒌᙱᑦᑐᓂᒃ ᐱᓕᕆᒃᓴᐅᔪᓂᒃ ᐃᓕᔭᐅᔪᑦ ᑲᑐᔾᔨᖃᑎᒌᓄᑦ ᐊᒻᒪᓗ ᓄᓇᓕᖕᓄᑦ, ᐃᓚᖃᖅᖢᑎᒃ: 

 ᖃᓄᐃᓕᐅᕈᓘᔭᕐᓃᑦ; 

 ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᓂᖅ; 

 ᐃᓕᓐᓂᐊᕐᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᓂᕐᒧᑦ; ᐊᒻᒪᓗ 

 ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐃᑲᔪᐃᔪᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂ 

ᐱᕙᓪᓕᐊᓂᕐᒥᑦ. 

ᐊᔪᙱᓐᓂᐊᕐᓗᓂ, ᐱᓕᕆᐊᑦ ᐃᑲᔪᐃᔭᕆᐊᖃᖅᑐᑦ ᐃᓕᓴᕆᔭᐅᓯᒪᔪᒥᒃ ᖃᓄᖅᑑᕆᓂᕐᒧᑦ 

ᓯᕗᓪᓕᐅᑎᔭᐅᓂᐊᖅᑐᒥᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪᓗ ᐱᓕᕆᕕᐅᔪᒧᑦ ᓇᓗᓇᐃᖅᑕᐅᓯᒪᓂᖓᓂ 

ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᒃᓴᕆᔭᐅᔪᓄᑦ, ᖃᓄᖅᑑᕆᓂᕐᒥᑦ ᐊᒻᒪᓗ ᐊᓯᖏᓐᓂᑦ 

ᑕᒪᒃᑯᓄᙶᖓᔪᓂᒃ ᑎᑎᖅᑲᓂᑦ. 

ᐊᔪᖅᑎᑕᐅᔪᑦ ᖃᓄᐃᓕᐅᕐᓃᑦ ᐊᒻᒪᓗ ᐊᑭᐅᔪᑦ 

ᐱᔾᔪᑎᖓ ᓄᓇᕗᒻᒥ ᑮᓇᐅᔾᔭᒃᓴᔪᓐᓇᕐᓂᖓᓄᑦ ᑐᙵᕕᖃᖅᑐᑦ ᑮᓇᐅᔭᐃᑦ ᐊᑐᖅᑕᐅᔭᕆᐊᖃᙱᓚᖅ 

ᐅᑯᓄᙵ ᖃᓄᐃᓕᐅᕐᓂᐅᔪᓄᑦ: 

 ᐊᑭᓖᓗᑎᒃ ᐱᔨᑦᑎᕋᐅᑎᓄᑦ ᐅᕝᕙᓘᓐᓃᑦ ᐱᖁᑎᓄᑦ ᐱᔭᐅᓚᐅᖅᑐᓂᒃ ᓯᕗᓂᐊᒍᑦ ᑐᒃᓯᕋᖅᑐᒧᑦ, 

ᐅᕝᕙᓘᓐᓃᑦ ᓇᓗᓇᐃᖅᓯᒪᙱᑦᑐᓄᑦ ᓱᓇᑐᐃᓐᓇᒧᑦ; 

 ᐊᑭᓕᖅᑐᐃᒃᑲᓐᓂᕐᓂᖅ ᐱᖁᑎᓂᒃ ᓂᐅᕕᖅᑕᐅᓚᐅᖅᓯᒪᔪᓄᑦ ᑐᒃᓯᕋᖅᑐᖅᒧᑦ ᐅᕝᕙᓘᓐᓃᑦ 

ᐊᖏᖅᑕᐅᓯᒪᓂᖓᓄᑦ ᑐᓂᕐᕈᑕᐅᔪᒧᑦ, ᑭᓯᐊᓂ ᑖᓐᓇ ᑭᒡᓕᖃᖅᑎᑦᑎᓂᖅ ᐊᑐᙱᑎᑕᐅᒃᐸᑦ 

ᐊᖏᖅᑎᐅᔪᒧᑦ ᐱᔪᓐᓇᖅᑎᑦᑎᔪᒧᑦ; 

 ᐊᑭᓕᖅᑐᐃᓂᕐᒧᑦ ᐃᓗᐊᓂᑦ ᐊᑐᖅᑕᐅᔪᓄᑦ ᐊᑮᑦ ᐱᔾᔪᑎᖃᙱᑦᑐᑦ ᐱᓕᕆᐊᕐᒥᑦ, ᐃᓚᐅᓪᓗᑎᒃ 

ᐊᑭᓕᐅᑏᑦ ᐃᓚᒋᔭᐅᔪᓄᑦ; 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 13-ᖓᑦ 16-ᖑᔪᓂᑦ 

 ᐊᑭᓕᖅᑐᐃᓂᕐᒧᑦ ᐊᓪᓚᒡᕕᖕᒥᑦ ᐊᑭᐅᔪᓂᒃ ᐅᕝᕙᓘᓐᓃᑦ ᐱᖁᑕᐅᓪᓗᑎᒃ ᐊᒻᒪᓗ ᐱᔨᑦᑎᕋᕐᓂᕐᒧᑦ 

ᑖᒃᓰᔭᐃᔭᕈᑎᒧᑦ (GST); ᐅᕝᕙᓘᓐᓃᑦ 

 ᓂᐅᕕᕐᓂᕐᒧᑦ ᐱᖁᑎᓂᒃ ᓂᐅᕕᖅᑕᐅᓚᐅᖅᓯᒫᓂᒃᑐᑦ ᐃᑲᔪᖅᑕᐅᓪᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ 

ᐅᕝᕙᓘᓐᓃᑦ ᑲᓇᑕᐅᓪ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᑮᓇᐅᔾᔭᒃᓴᕈᑕᐅᔪᓐᓇᖅᑐᓄᑦ 

ᐱᕙᓪᓕᐊᓂᕐᒥᒃ ᑐᕌᖓᔪᓄᑦ; ᐊᒻᒪᓗ ᓂᐅᕕᕐᓂᕐᒧᑦ ᐱᖁᑎᓂᒃ ᐊᑐᖅᑕᐅᔪᓂᒡᓗ 

ᓂᐅᕕᐊᒃᓴᐅᒃᑲᓐᓂᕐᓂᕐᒧᑦ, ᓱᕐᓗ ᐱᖁᑎᖏᑦ. 

ᐱᓕᕆᐊᖅ ᐱᓕᕆᐊᖑᓗᓂ ᐅᑯᓄᙵ, ᐅᕝᕙᓘᓐᓃᑦ ᐃᑲᔪᖅᑕᐅᓂᖃᖅᑐᒧᑦ ᑲᑐᔾᔨᖃᑎᒌᒧᑦ 

ᐊᔪᙱᑎᑕᐅᔪᖅ ᒪᓕᒃᖢᒍ ᐊᑐᖅᑕᐅᔪᒃᓴᖅ A-ᒥ ᑭᓯᐊᓂ ᓇᖕᒥᓂᕆᔭᐅᔪᖅ ᓄᓇᓕᖕᒧᑦ ᐅᕝᕙᓘᓐᓃᑦ 

ᑮᓇᐅᔭᓕᐅᕋᓱᐊᙱᑦᑐᓄᑦ ᑲᑐᔾᔨᖃᑎᒌᒧᑦ ᐊᔪᖅᑐᖅ ᒪᓕᒃᖢᒍ ᐊᑐᖅᑕᐅᔪᒃᓴᑦ B-ᒥ, ᑭᓯᐊᓂ 

ᐃᓱᒪᒃᓴᖅᓯᐅᕈᑎᒋᔭᐅᑐᐃᓐᓇᕆᐊᖃᖅᑐᖅ ᐊᑐᖅᑕᐅᔪᒃᓴᑦ A-ᒥᑦ. 

ᕿᒥᕐᕈᕙᓪᓕᐊᓂᖅ ᐱᓕᕆᓪᔪᓯᐅᔪᒥᑦ ᐊᒻᒪᓗ ᖃᖓᒃᑰᓂᖓ 

 ᐃᓕᓴᖅᓯᓂᐊᕐᓗᓂ ᐱᓕᕆᐊᓂᒃ ᐊᔪᙱᑎᑕᐅᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᐅᕘᓇ 

ᐱᓕᕆᐊᖑᔪᒧᑦ, ᐱᓕᕆᕕᐅᔪᖅ ᑐᓂᓯᓂᐊᖅᑐᖅ ᐊᑕᐅᓯᕐᒥᒃ ᐊᒥᓲᓂᖅᓴᓂᒡᓘᓃᑦ ᐃᓄᓕᒫᓄᑦ 

ᑐᓴᒐᒃᓴᒥᒃ ᑐᒃᓯᕋᐅᓯᐅᕐᓂᕐᒧᑦ ᐊᑐᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᑦ, ᖃᐃᖁᔨᓗᓂ 

ᑲᑐᔾᔨᖃᑎᒌᓂᒃ ᑐᓂᓯᓂᕐᒧᑦ ᐱᓕᕆᐊᒧᑦ ᑐᒃᓯᕋᐅᑎᓂᒃ.  

 ᐱᕕᖃᖅᑎᑦᑎᐊᕐᓂᕐᒧᑦ ᐱᓕᕆᐊᒧᑦ ᐸᕐᓇᐃᓂᕐᒥᒃ, ᓯᕗᓪᓕᐅᔪᖅ ᑐᒃᓯᕋᐅᓯᐅᖁᔨᓂᖅ 

ᓴᖅᑭᑕᐅᓂᐊᖅᑐᖅ, ᐊᒻᒪᓗ ᓯᕗᓪᓕᐅᔪᑦ ᑐᒃᓯᕋᐅᓯᐅᖅᑕᐅᔪᑦ ᖃᓄᐃᓐᓂᒃᑯᑦ ᐊᖏᖅᑕᐅᓗᑎᒃ, 

ᓯᕗᓂᐊᒍᑦ ᓯᕗᓪᓕᖅᐹᖅ ᐊᕐᕌᒍᕆᔭᐅᔪᖅ ᐱᒋᐊᕐᓂᐊᓵᖅᑎᓪᓗᒍ ᑮᓇᐅᔭᐃᑦ 

ᐊᑐᖅᑕᐅᓂᐊᕐᓂᖓᓄᑦ. 

 ᐊᑐᓂ ᑐᒃᓯᕋᐅᓯᐅᖁᔭᐅᔪᑦ ᐋᖅᑭᒃᓯᓂᐊᖅᑐᑦ ᑭᒡᓕᒋᔭᐅᔪᒥᒃ ᑐᓂᓯᓂᕐᒧᑦ ᑐᒃᓯᕋᐅᑎᓂᒃ, ᐅᓪᓗᐃᑦ 

30-ᓗᐊᖑᓂᐊᖅᑐᑦ ᓴᖅᑭᑕᐅᖅᑳᖅᑎᓪᓗᒍ ᑐᒃᓯᕋᐅᓯᐅᖁᔨᓂᖅ. 

 ᑐᒃᓯᕋᐅᓯᐅᖁᔨᓂᖅ ᐱᐊᓂᒃᐸᑦ ᐊᒻᒪᓗ ᑐᓂᓯᓯᒪᔭᕆᐊᖃᕐᓂᕐᒧᑦ ᑭᒡᓕᒋᔭᐅᔪᒧᐊᓕᖅᐸᑦ, 

ᐱᓕᕆᕕᐅᔪᖅ ᐃᑲᔪᐃᒋᐊᕐᓂᐊᖅᐳᖅ ᐆᒃᑐᖅᑑᑉ ᑭᓇᐅᓂᖓᓂᑦ ᐊᒻᒪᓗ ᑐᑭᓕᐅᕐᓗᒍ ᑐᕌᖓᔪᕐᒧᑦ 

ᐊᔪᙱᑦᑕᕆᐊᖃᕐᓃᑦ ᐊᒻᒪᓗ ᑕᒪᒃᑯᓄᖓ ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᔭᐅᔪᒪᔪᑦ.   

 ᐱᓕᕆᕕᐅᔪᖅ ᑐᓴᖅᑎᑦᑎᓗᓂ ᐱᔪᓂᒃ 45 ᐅᓪᓗᐃᑦ ᐃᓗᐊᓂᑦ ᑐᓂᐅᑕᐅᓂᕐᒧᑦ ᑭᒡᓕᒋᔭᐅᔪᒥᑦ. 

 ᑮᓇᐅᔭᐃᑦ ᑐᓂᐅᑕᐅᖏᓪᓗᑎᒃ ᓯᕗᓪᓕᖅᐹᒥᑦ ᑐᒃᓯᕋᐅᓯᐅᕐᒪᑕ ᐊᒻᒪᓗ ᓂᕈᐊᖅᑕᐅᓪᓗᑎᒃ, 

ᐱᓕᕆᕕᐅᔪᖅ ᓴᖅᑭᑦᑎᔪᓐᓇᖅᑐᖅ ᐊᑕᐅᓯᕐᒥᒃ ᐊᒥᓲᓂᖅᓴᓂᒡᓘᓐᓃᑦ ᑐᒃᓯᕋᐅᓯᐅᖁᔨᓂᕐᒥᒃ. 

 ᓯᕗᓪᓕᖅᐹᒥᑦ ᕿᒥᕐᕈᔭᐅᓂᖏᑦ ᑐᒃᓯᕋᖅᑐᑦ ᐱᓕᕆᕕᐅᑉ ᐊᕕᒃᑐᖅᓯᒪᔪᒥᑦ ᓄᓇᓕᖓᓐᓂᑦ 

ᐊᐅᓚᑎᑦᑎᓂᖃᕐᕕᐅᔪᖅ ᑎᑎᕋᕐᕕᖓᓐᓂᑦ ᐊᕕᒃᑐᖅᓯᒪᔫᒦᑉᐸᑦ ᐅᕝᕙᓘᓐᓃᑦ ᓄᓇᓕᖕᒦᑉᐸᑦ, 

ᐅᕝᕙᓘᓐᓃᑦ ᑐᖅᑯᖅᑕᕐᕕᖕᒥ ᓄᓇᕗᓗᒫᓃᑉᐸᑦ ᐱᓕᕆᐊᖅ. 

 ᑕᒪᓐᓇ ᕿᒥᕐᕈᖅᑲᐅᑕᐅᓂᖅ ᑐᒃᓯᕋᐅᓯᐅᖅᑐᓂᒃ ᖃᓄᐃᓐᓂᖅᓴᐅᔪᒃᑰᖓᔾᔮᖏᑦᑐᖅ, 

ᖃᐅᔨᔾᔪᑕᐅᑐᐃᓐᓇᕐᓂᐊᖅᑐᖅ ᐊᔪᙱᓐᓂᖃᕐᓂᖓᓂᒃ ᒪᓕᒃᖢᒍ ᐊᑐᐊᒐᐅᓪ ᑐᑭᖏᑦ 

ᐃᓱᒪᒃᓴᖅᓯᐅᕈᑎᒋᔭᐅᑲᓐᓂᕐᓂᕐᒧᑦ. 

 ᑭᖑᓪᓕᖅᐹᒃᑯᑦ ᕿᒥᕐᕈᔭᐅᓃᑦ ᓄᓇᕗᒻᒥ ᑮᓇᐅᔾᔭᒃᓴᔪᓐᓇᕐᓂᖓᓄᑦ ᑐᙵᕕᖃᖅᑐᑦ ᑮᓇᐅᔭᐃᑦ 

ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᖃᐅᔨᓗᑎᒃ ᓇᓕᐊᑦ ᑐᒃᓯᕋᖅᑐᑦ ᐊᖏᖅᑕᐅᖕᒪᖔᑕ 

ᑮᓇᐅᔭᖅᑖᖅᑎᓐᓂᕐᒧᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 14-ᖓᑦ 16-ᖑᔪᓂᑦ 

 ᓈᒻᒪᒋᔭᐅᓂᐊᓵᕐᓗᑎᒃ ᐱᓕᕆᕕᐅᔪᖅ ᕿᒥᕐᕈᓂᐊᖅᑐᑦ ᑐᒃᓯᕋᐅᓯᐅᖅᑑᑉ 

ᖃᓄᐃᓕᖓᓂᕆᓚᐅᖅᑕᖓᓂᑦ ᑐᓂᕐᕈᑎᑖᖅᑎᑕᐅᓚᐅᖅᓯᒪᓂᕐᒧᑦ ᓄᓇᕗᒻᒥ ᒐᕙᒪᒃᑯᓐᓂᑦ. 

 

ᐃᑲᔪᖅᓱᐃᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 

ᑐᒃᓯᕋᖅᑐᑦ ᑐᓂᓯᔭᕆᐊᖃᖅᑐᑦ ᐱᐊᓂᒃᓯᒪᔪᒥᒃ ᐊᒻᒪᓗ ᐊᑎᓕᐅᖅᓯᒪᔪᒥᒃ ᑐᒃᓯᕋᐅᑎᒥᒃ 

ᑕᑕᑎᖅᓯᒪᔪᒥᒃ ᓇᖕᒥᓂᕆᔭᒧᑦ ᐸᕐᓇᐅᑎᒥᒃ.  ᑐᒃᓯᕋᖅᑐᑦ ᑕᑯᒃᓴᐅᑎᑦᑎᔭᕆᐊᖃᖅᑐᑦ ᐅᑯᓇᙵᑦ:  

 ᐱᓕᕆᐊᑉ ᐊᔪᙱᑦᑐᓐᓇᕐᓂᖓ, ᑲᔪᓯᔪᓐᓇᕐᓂᖓ ᐊᒻᒪᓗ ᐱᕈᕈᓐᓇᕐᓂᖓ; 

 ᖃᓄᖅ ᐱᓕᕆᐊᖅ ᐃᑲᔪᐃᓂᖃᕐᒪᖔᑦ ᐱᓕᕆᕕᐅᑉ ᖃᓄᖅᑑᕆᓂᕐᒧᑦ 

ᓯᕗᓪᓕᖅᐸᐅᑎᔪᒪᔭᖏᓐᓄᑦ ᐅᕝᕙᓘᓐᓃᑦ ᑮᓇᐅᔭᓕᐅᕈᑕᐅᔪᓐᓇᖅᑐᒥᑦ ᐱᕙᓪᓕᐊᓂᕐᒧᑦ 

ᓯᕗᓪᓕᖅᐸᐅᑎᔭᐅᔪᒪᔪᓄᑦ ᓄᓇᓕᐅᑉ ᐱᓕᕆᐊᑉ ᐃᓂᖃᕐᕕᒋᔭᖓᓂᑦ; 

 ᑕᑯᒃᓴᐅᑎᑦᑎᓗᓂ ᐱᓕᕆᐊᖅ ᑐᓂᓯᓂᐊᕐᓂᖓᓄᑦ ᐊᖏᓛᒥᒃ ᑮᓇᐅᔭᓕᐅᕈᑕᐅᔪᓐᓇᖅᑐᒥᑦ 

ᐃᑲᔫᑎᒥᒃ; 

 ᑕᑯᒃᓴᐅᑎᑦᑎᓗᓂ ᐱᔪᓐᓇᑦᑎᐊᖅᑐᒥ ᐊᒻᒪᓗ ᐱᓕᕆᓕᒪᔪᓂᒃ ᐊᐅᓚᑦᑎᓂᕐᒧᑦ ᑲᑐᔾᔨᖃᑎᒌᓂᒃ; 

 ᑕᑯᒃᓴᐅᓂᐅᔪᒥᑦ ᐱᓕᕆᐊᑉ ᐊᑭᐅᔪᑦ ᓈᒻᒪᖕᒪᑕ ᐊᒻᒪᓗ ᐱᓕᕆᐊᖅ ᓈᒻᒪᒃᑐᓂᒃ ᐊᑐᕐᓂᐊᕐᒪᑦ, 

ᐱᒡᒎᓐᓂᕐᒧᑦ ᐊᑐᖅᑕᐅᖃᑦᑕᖅᑐᓂᒃ ᓂᐅᕕᕐᓂᕐᒧᑦ ᑕᒪᐃᓐᓂᒃ ᐱᖁᑎᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ 

ᐊᖏᔪᒥᒃ ᐃᓚᒋᔭᐅᔪᑦ  ᐱᓕᕆᐊᒧᑦ ᐊᑭᐅᔪᓂᒃ; ᐊᒻᒪᓗ 

 ᓂᐅᕕᕐᓂᕐᒧᑦ ᐱᑕᖄᓂᒃᑐᓂ ᐊᐅᓚᑦᑎᓂᕐᒧᑦ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ, ᐃᒻᒥᒃᑰᖓᔪᖅ 

ᐊᔪᙱᓐᓂᖃᖅᑐᒧᑦ ᐊᑭᓪᓗᐊᖏᓐᓂᒃ ᐊᐅᓚᑕᐅᓂᕐᒧᑦ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ 

ᓂᐅᕕᖅᑕᐅᔪᑦ ᐊᒻᒪᓗ ᓱᓇᑐᐃᓐᓇᐃᑦ ᐊᓯᖏᑦ ᑐᑭᓯᐅᒪᔾᔪᑏᑦ ᑐᒃᓯᕋᖅᑕᐅᔪᑦ ᐱᓕᕆᕕᖕᒧᑦ 

ᖃᐅᔨᓴᐃᓂᕐᒧᑦ ᐱᑕᖃᑐᐃᓐᓇᕆᐊᓕᖕᓂ ᐱᓕᕆᐊᒥᒃ ᐊᑐᕐᓂᕐᓘᑎᖃᕐᓂᖅ 

ᐱᕙᓪᓕᐊᔾᔪᑎᒋᓇᓱᐊᕐᓗᒍ. 

ᐊᖏᓂᖓ 

 ᒥᑭᓛᒃᑯᑦ ᑐᓂᕐᕈᑎ ᐅᕘᓇ ᐱᓕᕆᐊᒧᑦ $50,000-ᖑᔪᖅ; ᐊᖏᓛᒃᑯᑦ ᑐᓂᕐᕈᑎ $250,000-

ᖑᔪᖅ. 

 ᖃᓕᕇᓕᖅᑐᐃᓂᖅ ᐃᑲᔪᐃᓂᕐᒧᑦ ᐊᓯᖏᓐᓂᑦ ᐱᓕᕆᕕᐅᖃᑕᐅᔪᓂᑦ ᐊᒻᒪᓗ ᓄᓇᕗᒻᒥ 

ᒐᕙᒪᒃᑯᓐᓄᑦ ᐱᓕᕆᐊᖑᔪᓂᑦ ᐊᔪᙱᑎᑕᐅᔪᖅ. 

 ᑐᒃᓯᕋᐅᑏᑦ ᓂᕈᐊᖅᑕᐅᔪᑦ ᑐᓂᕐᕈᓯᐊᖅᑖᖅᑎᑕᐅᓂᕐᒧᑦ ᐅᕘᓇ ᐱᓕᕆᐊᖑᔪᒧᑦ 

ᑮᓇᐅᔭᖅᑖᖅᑎᑕᐅᔪᓐᓇᖅᑐᑦ ᐊᑦᑎᖕᓂᖅᓴᐅᔪᒥᒃ ᑐᒃᓯᕋᐅᑎᒋᔭᐅᔪᒧᑦ. 

 ᑐᓂᕐᕈᑎᒋᔭᐅᔪᑦ ᑐᓂᔭᐅᔾᔮᙱᑦᑐᑦ ᑮᓇᐅᔭᓂᒃ ᖃᐅᔨᓴᐃᓂᖅ ᓇᓗᓇᐃᖅᓯᒃᐸᑦ 

ᐃᑲᔫᓯᐊᖅᑎᑕᐅᔭᕆᐊᖃᙱᓐᓂᕐᒧᑦ, ᐊᒻᒪᓗ ᓈᒻᒪᒃᑐᒥᒃ ᓂᕆᐅᓇᖃᕈᓂ ᑐᒃᓯᕋᖅᑐᖅ 

ᑎᑭᐅᑎᔪᓐᓇᕐᒪᑦ ᐱᓕᕆᐊᖓᑕ ᐱᓕᕆᐊᖏᓐᓄᑦ ᓄᓇᕗᒻᒥ ᒐᕙᒪᒃᑯᓐᓂᑦ 

ᑮᓇᐅᔭᖅᑖᖅᑎᑕᐅᖏᓪᓗᑎᒃ.  

ᐊᑭᓕᐅᑎ 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 15-ᖓᑦ 16-ᖑᔪᓂᑦ 

 ᑮᓇᐅᔭᓂᒃ ᐱᓂᐊᓵᖅᑎᓪᓗᒍ, ᐱᔪᑦ ᖃᐅᔨᑎᑦᑎᔭᕆᐊᖃᖅᑐᑦ ᐱᓕᕆᕕᐅᔪᒧᑦ 

ᐊᑮᑦᑐᖃᕐᕕᒋᔭᖓᓐᓂᒃ ᒐᕙᒪᒃᑯᓐᓄᑦ ᒪᓕᒃᖢᒍ ᒪᓕᒐᐃᑦ ᐅᕝᕙᓘᓐᓃᑦ ᐊᖏᖃᑎᒌᒍᑎ.  

ᑮᓇᐅᔭᐃᑦ ᑐᒃᓯᕋᖅᑐᒧᐊᕆᐊᖃᖅᑐᑦ ᐊᓯᐊᙳᑐᐃᓐᓇᕆᐊᖃᖅᑐᑦ ᐊᑮᑦᑐᖃᕐᓂᕐᒧᑦ ᒐᕙᒪᒃᑯᓐᓄᑦ. 

 ᑮᓇᐅᔭᖅᑖᖅᑎᑕᐅᓂᖅᑕᖃᔾᔮᙱᑦᑐᖅ ᑐᒃᓯᕋᖅᑐᖅ ᐊᑮᑦᑐᖃᖅᐸᑦ ᒐᕙᒪᒃᑯᓐᓄᑦ ᐊᑭᓕᐅᑕᐅᔪᖅ 

ᓱᕋᐃᔪᓐᓇᖅᐸᑦ ᐱᐊᓂᒃᑕᐅᓂᖓᓄᑦ ᐱᓕᕆᐊᒧᑦ (ᓲᕐᓗ, ᐊᔪᖅᑎᑕᐅᒃᐸᑦ) ᐅᕝᕙᓘᓐᓃᑦ 

ᑮᓇᐅᔭᓕᐅᕈᓐᓇᕐᓂᖓᓄᑦ ᑲᑐᔾᔨᖃᑎᒌᑦ ᑐᒃᓯᕋᖅᑑᑉ. 

 ᑮᓇᐅᔭᖅᑖᖅᑎᑕᐅᓂᐊᓵᖅᑎᓪᓗᒍ, ᐱᔪᖅ ᐊᑎᓕᐅᕆᐊᖃᖅᑐᖅ ᖃᓄᐃᓕᖓᔭᕆᐊᖃᕐᓂᕐᒧᑦ 

ᑐᓂᕐᕈᓯᐊᕐᓂᕐᒧᑦ ᐊᖏᖃᑎᒌᒍᑎᒥᒃ, ᐊᒻᒪᓗ ᑎᑭᐅᑎᓗᓂ ᐊᑭᓕᕆᐊᖃᖅᑐᓄᑦ ᑐᑭᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᖅᑐᓄᑦ ᐃᓗᐊᓃᑦᑐᑦ ᐊᖏᖃᑎᒌᒍᑎᒥᓪ.  

 ᖃᓄᐃᓕᖓᔭᕆᐊᖃᕐᓂᕐᒧᑦ ᑐᓂᕐᕈᑎᖃᕐᓂᕐᒧᑦ ᐊᖏᖃᑎᒌᒍᑎᒥᑦ ᐃᓚᐅᓂᐊᖅᑐᖅ ᑎᑎᖅᑲᖅ 

ᐊᑭᓕᖅᑕᐅᓂᕐᒧᑦ ᐊᒻᒪᓗ ᓄᖅᑲᖓᑎᑕᐅᔪᓄᑦ ᑐᙵᕕᖃᖅᑐᒥᑦ ᑐᒃᓯᕋᖅᑑᑉ 

ᑮᓇᐅᔭᖅᑐᖃᑦᑕᕆᐊᖃᕐᓂᖓ ᑎᑎᕋᖅᓯᒪᓂᖓᑐᑦ ᐱᓕᕆᐊᒧᑦ ᑐᒃᓯᕋᐅᑎᒥᑦ ᐊᒻᒪᓗ 

ᐃᓚᐅᓪᓗᑎᒃ ᐊᑭᓕᒐᒃᓴᐃᑦ, ᓇᓪᓕᖅᑲᑦ, ᐅᓪᓗᒥᒨᓕᖅᑐᖅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᓕᐊᑦ, 

ᐊᒻᒪᓗ ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᑦ. 

 ᒥᑭᓛᒃᑯᑦ ᐱᔭᐅᔭᕆᐊᖃᖅᑐᑦ 80/20-ᒥᒃ ᐊᑭᓕᖅᑐᐃᓂᕐᒧᑦ/ᓄᖅᑲᖓᑎᑕᐅᔪᓄᑦ 

ᐊᑐᖅᓴᐅᔪᒃᓴᒥᑦ; ᐊᑭᓕᖅᑐᐃᓂᕐᒧᑦ ᐊᑐᖅᑕᐅᔪᒃᓴᑦ ᐱᓕᕆᐊᓄᑦ ᐊᑐᕐᓂᑯᖏᑦ ᐊᕕᒃᑐᖅᓯᒪᓗᑎᒃ 

ᐊᑯᓂᐅᔪᒥᑦ ᐃᓚᐅᓂᐊᖅᑐᑦ ᐊᖏᓂᖅᓴᐅᓗᒋᑦ ᓈᓴᐅᑏᑦ ᒥᑭᓐᓂᖅᓴᐅᔪᓄᑦ ᐊᑭᓕᐅᑎᓄᑦ. 

 ᐊᒥᐊᑯᖃᖅᑐᑦ ᑮᓇᐅᔭᐃᑦ ᐅᑎᖅᑎᑕᐅᔭᕆᐊᖃᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ; ᐱᓕᕆᐊᖅ 

ᐱᐊᓂᓚᐅᖏᓐᓂᖓᓄᑦ ᓂᕆᐅᓇᙱᑦᑐᒧᑦ ᖃᓄᐃᓕᓂᕐᓄᑦ ᐱᓕᕆᕕᖕᒥ ᑲᔪᓯᑎᑦᑐᓐᓇᖅᑕᖓᑦ 

ᐱᓕᕆᐊᒧᑦ ᐊᖏᖅᑕᐅᔪᒥᑦ ᐊᕐᕌᒍᒧᑦ ᑎᑭᑉᐸᓪᓕᐊᔪᒧᑦ, ᑭᓯᐊᓂ ᐊᒥᐊᒃᑯᐃᑦ ᑮᓇᐅᔭᐃᑦ 

ᐅᑎᖅᑎᑕᐅᔭᕆᐊᖃᖅᑐᑦ ᑕᐃᑲᓂᑦᑕᐃᓐᓇᖅ ᐊᒻᒪᓗ ᓄᑖᒥᒃ ᖃᓄᐃᓕᖓᔭᕆᐊᖃᕐᓂᕐᒧᑦ 

ᑐᓂᕐᕉᓯᐊᓄᑦ ᐊᖏᖃᑎᒌᒍᑎᒥᒃ ᐊᑎᓕᐅᕐᓗᑎᒃ ᐊᕐᕌᒍᒧᑦ ᐱᖃᑖᓄᑦ. 

ᑲᒪᒋᔭᖃᕆᐊᖃᕐᓂᖅ 

 ᓄᓇᕗᒻᒥ ᒐᕙᒪᒃᑯᖏᑦ ᐱᔪᓐᓇᐅᑎᖃᖅᑐᑦ ᓈᓴᖅᑕᐅᑎᑦᑎᓂᕐᒧᑦ ᐱᓕᕆᐊᒧᑦ, ᓇᖕᒥᓂᖃᖅᑐᓄᑦ 

ᐊᒻᒪᓗ ᑲᑐᔾᔨᖃᑎᒌᑦ ᑮᓇᐅᔭᖃᖅᑎᑕᐅᔪᑦ ᑖᔅᓱᒪ ᐊᑐᐊᒐᑎᒍᑦ. 

 ᑐᓂᕐᕈᓯᐊᖅᑐᓕᒫᑦ ᐃᑲᔫᓯᐊᕐᓂᕐᒧᑦ ᐃᑲᔪᖅᓯᖅᑕᐅᓂᕐᒧᑦ ᐊᖏᕈᑎᖃᕐᓗᑎᒃ ᐃᓄᓕᒫᓂᑦ 

ᑐᓴᖅᑎᑦᑎᓂᕐᒧᑦ ᐊᒻᒪᓗ ᐱᔪᓐᓇᖅᑎᑦᑎᓗᑎᒃ ᐱᔾᔪᔾᔨᔨᓂᒃ ᐱᓕᕆᕕᐅᔪᓄᑦ ᐱᔪᓐᓇᕐᓂᕐᒧᑦ 

ᐱᓕᕆᐊᑉ ᐃᓂᖓᓄᐊᕈᓐᓇᕐᓂᕐᒧᑦ ᐅᕝᕙᓘᓐᓃᑦ ᐃᓂᖃᕐᕕᖓᓄᐊᕈᓐᓇᕐᓂᕐᒧᑦ,ᖃᐅᔨᓴᐃᓂᕐᒧᑦ 

ᑎᑎᖅᑲᐅᑎᓕᒫᖏᓐᓂᒃ ᐊᓯᖏᓐᓂᒡᓗ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᓂᒃ ᐱᔾᔪᑎᖃᖅᑐᑦ 

ᐱᓕᕆᐊᕐᒥᑦ, ᐊᒻᒪᓗ ᐱᓗᑎᒃ ᐊᓯᖏᓐᓂᒃ ᑐᑭᓯᐊᒪᔾᔪᑎᓂᒃ ᐱᔭᕆᐊᖃᖅᑐᓂᒃ ᕿᒥᕐᕈᓂᕐᒧᑦ 

ᐱᐊᓂᒃᓯᒪᓂᖓᓄᑦ ᐱᓕᕆᐊᖑᔪᖅ. 

 ᑐᓂᕐᕈᓯᐊᖅᑐᑦ ᐅᖓᑖᓄᑦ $100,000 ᑐᓂᓯᔭᕆᐊᖃᖅᑐᑦ ᓈᓴᖅᑕᐅᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ 

ᑎᑎᖅᑲᓂᒃ, ᐱᔪᒪᓂᖓᒍᑦ ᐱᓕᕆᕕᐅᔪᒥᑦ, ᐃᓚᐅᓗᑎᒃ ᓈᓴᖅᑕᐅᓯᒪᔪᑦ ᑎᑎᖅᑲᖅ 

ᑮᓇᐅᔭᖅᑖᖑᔪᓂᒃ ᐊᒻᒪᓗ ᐊᑐᕐᓂᑯᓂᒃ ᐱᔾᔪᑎᖃᖅᑐᑦ ᖃᓄᐃᓕᖓᔭᕆᐊᖃᕐᓂᕐᒧᑦ ᑐᓂᕐᕈᓯᐊᕐᒧᑦ 

ᐊᖏᖃᑎᒌᒍᑎᒧᑦ.  ᐊᒻᒪᓗ, ᑕᐃᑲᓂᑦᑕᐃᓐᓇᖅ ᑮᓇᐅᔭᐃᑦ ᒥᒃᓵᓄᑦ ᑐᑭᓯᐊᒪᔾᔪᑏᑦ 

ᑐᓂᐅᑕᐅᔭᕆᐊᖃᖅᑐᑦ ᐱᓕᕆᕕᐅᔪᒧᑦ ᐅᓪᓗᐃᑦ 60 ᐃᓗᐊᓂᑦ ᓄᓇᕗᒻᒥ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᖅᑳᖅᑎᓐᓇᒍ ᑕᐃᒪᙵᑦ ᑐᓂᕐᕈᑕᐅᖕᒪᑕ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᖅᑭᒋᐊᖅᑕᐅᓯᒪᔪᖅ: ᑎᓯᐱᕆ 3, 2015 

ᐃᓱᓕᓂᖓᓄᑦ ᐅᓪᓗᖅ:  ᒫᔾᔨ 31, 2021                                     ᒪᒃᐱᖅᑐᒐᖅ 16-ᖓᑦ 16-ᖑᔪᓂᑦ 

 ᑐᓂᕐᕈᓯᐊᖅᑐᑦ $100,000 ᑐᖔᓃᑦᑐᒥᒃ ᑐᓂᓯᖁᔭᐅᑐᐃᓐᓇᕆᐊᖃᖅᑐᑦ ᑕᐃᑲᓐᓂᑦᑕᐃᓐᓇᖅ 

ᑐᑭᓯᐅᒪᔾᔪᑎᓂᒃ ᐱᓕᕆᕕᐅᔪᓄᑦ ᐅᓪᓗᐃᑦ 60 ᐃᓗᐊᓂᑦ ᓄᓇᕗᒻᒥ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᖅᑳᖅᑎᓐᓇᒍ ᑕᐃᒪᙵᑦ ᑐᓂᕐᕈᑕᐅᖕᒪᑕ. 

 ᑐᓂᕐᕈᓯᐊᖅᑖᖅᑐᑦ ᑐᓂᓯᔭᕆᐊᖃᖅᑐᑦ ᐅᓂᒃᑳᓕᐊᒥᒃ ᖃᓄᐃᓕᐅᕐᓂᕆᔭᖓᓐᓄᑦ, ᐊᒻᒪᓗ 

ᖃᓄᐃᓕᖓᓕᕐᓂᐅᔪᓄᑦ ᐊᒻᒪᓗ ᐃᑲᔪᐃᓂᐅᔪᑦ ᐱᓕᕆᐊᕐᒥᑦ ᐱᔪᓂᒃ; ᐅᓂᒃᑳᓕᐊᖅ 

ᐱᓕᕆᐊᖃᕆᐊᖃᖅᑐᖅ ᖃᓄᖅ ᑕᒪᒃᑯᐊ ᖃᓄᐃᓐᓂᖅᓴᐅᓂᖏᓐᓄᑦ ᓂᕆᐅᒋᔭᐅᓚᐅᖅᑐᒥᑦ 

ᖃᓄᐃᓕᖓᓂᐊᕐᓂᖓᓄᑦ ᐊᒻᒪᓗ ᐃᑲᔪᐃᓂᕐᓄᑦ ᐱᓕᕆᐊᕐᒥᑦ ᐱᔪᓂᒃ. 

 ᑐᒃᓯᕋᖅᑐᑦ ᐃᓚᐅᔭᕆᐊᖃᖅᑎᑕᐅᔪᑦ ᓇᐃᑦᑐᒥᒃ, ᕿᑎᐊᓃᑦᑐᒥᒃ, ᐊᒻᒪᓗ ᐊᑯᓂᐅᔪᒃᑯᑦ 

ᐱᓕᕆᕕᐅᔪᒧᑦ ᖃᐅᔨᒋᐊᖃᑦᑕᕐᓂᕐᒥᒃ ᐊᒻᒪᓗ ᕿᒥᕐᕈᓂᕐᒥᒃ; ᐱᔭᕆᐊᖃᕐᓂᐅᔪᑦ 

ᑎᑎᕋᖅᑕᐅᓯᒪᓂᐊᖅᑐᑦ ᖃᓄᐃᓕᖓᔭᕆᐊᖃᓂᕐᒧᑦ ᑐᓂᕐᕈᓯᐊᖅᑖᕐᓂᕐᒧᑦ ᐊᖏᖃᑎᒌᒍᑎᒥᑦ.  

 ᐃᓚᒋᔭᐅᓪᓗᓂ ᕿᑎᐊᓃᑦᑐᒧᑦ ᐊᒻᒪᓗ ᐊᑯᓂᐅᔪᒃᑯᑦ ᖃᐅᔨᒋᐊᖃᑦᑕᕐᓂᕐᒧᑦ ᕿᒥᕐᕈᓂᕐᒧᑦ, 

ᑐᓂᕐᕈᓯᐊᖅᑖᖅᑐᑦ ᐊᖏᕈᑎᖃᕆᐊᖃᖅᑐᑦ ᐅᖃᐅᓯᕆᔭᐅᔪᒥᒃ ᓄᓇᕗᒻᒥ ᒐᕙᒪᒃᑯᑦ ᐊᓯᖏᓐᓄᑦ 

ᑎᒥᐅᔪᓄᑦ, ᐱᓕᕆᕕᐅᔪᓄᑦ, ᑮᓇᐅᔭᐃᑦ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᖅᑐᓂ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᐃᑦ ᐱᔾᔪᑎᖃᖅᑐᑦ ᑐᓂᕐᕈᓯᐊᖅᑑᑉ ᓇᖕᒥᓂᕆᔭᖓᓂᑦ ᐅᕝᕙᓘᓐᓃᑦ 

ᑲᑐᔾᔨᖃᑎᒌᓂᑦ.  ᐱᓕᕆᕕᐅᔪᖅ ᑲᑎᖅᓱᐃᓂᐊᖅᑐᖅ ᐊᒻᒪᓗ ᑐᖅᑯᕐᓗᒋᑦ ᑕᒪᒃᑯᐊ 

ᑐᑭᓯᐅᒪᔾᔪᑏᑦ ᒪᓕᒡᓗᒋᑦ ᓄᓇᕗᒻᒥᑦ ᐱᔭᐅᔪᓐᓇᕐᓂᖏᑦ ᑐᑭᓯᐅᒪᔾᔪᑏᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ 

ᖃᐅᔨᒪᔭᐅᔭᕆᐊᖃᙱᑦᑐᓂᒃ ᒪᓕᒐᖅ. 

 ᐱᑖᖅᑐᖅ ᐊᑭᓖᓗᓂ ᐊᑭᓕᖅᑕᐅᔾᔪᑕᐅᕙᒌᓚᐅᖅᑐᓂᒃ, ᐅᖓᑖᓄᑦ ᐊᑭᓕᖅᑕᐅᓂᐅᔪᓂᒃ, 

ᕿᑐᙱᐅᕐᓂᕐᓂᒃ ᐅᖓᑖᓅᕈᔾᔨᔪᓄᑦ ᐊᑭᓕᕆᐊᓕᖕᓄᑦ, ᐊᑐᖅᑕᐅᖏᑦᑐᓂᒃ ᐊᒥᐊᒃᑯᓂᒃ ᐊᒻᒪᓗ 

ᐊᔪᖅᑎᑕᐅᔪᓄᑦ ᐅᑎᕐᓂᑯᓄᑦ, ᐊᒻᒪᓗ ᖃᐅᔨᒪᓗᓂ ᑕᐃᒪᓐᓇᐃᑦᑐᑦ ᐊᑮᑦᑐᙳᖃᑦᑕᕐᒪᑕ 

ᐊᑭᓕᒐᒃᓴᐅᓪᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ. 

 ᑕᓪᓕᒪᓄᑦ ᐊᕐᕌᒍᓄᑦ ᒪᓕᒃᑐᒥ ᐊᕐᕌᒍᒥᑦ ᑐᓂᕐᕈᓯᐊᖓᓂᑦ, ᑮᓇᐅᔭᖅᑖᖅᑐᖅ ᑐᕌᖓᔾᔪᑎᒍᑦ 

ᓂᐅᕕᐊᒃᓴᖃᐱᐊᖃᙱᑦᑐᑦ ᐱᖁᑎᖏᓐᓂᒃ ᓂᐅᕕᓚᐅᖅᑕᖏᓐᓂᒃ ᑐᓂᕐᕈᑕᐅᔪᑦ ᐊᑐᖅᖢᒋᑦ 

ᐊᑐᐊᒐᑎᒍᑦ ᑎᑎᕋᖅᓯᒪᔪᒃᑯᑦ ᓈᒻᒪᒋᔭᐅᖅᑳᖅᑎᓐᓇᒍ ᐱᓕᕆᕕᐅᔫᑉ ᐊᖓᔪᖅᑳᖓᓐᓂᑦ. 

 ᓄᑖᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐱᓕᕆᔾᔪᑎᑦ, ᓄᓇᒃᑰᕈᑏᑦ, ᐅᕝᕙᓘᓐᓃᑦ 

ᐊᓯᖏᑦ ᐱᖁᑏᑦ ᐱᔭᐅᔪᑦ ᑐᓂᕐᕈᑕᐅᔪᑎᒍᑦ ᐊᑐᐊᒐᑎᒍᑦ ᓅᑕᐅᔭᕆᐊᖃᔾᔮᙱᑦᑐᑦ 

ᓇᒧᑐᐃᓐᓇᖅ ᓄᓇᕗᑦ ᓯᓚᑖᓄᑦ. 

ᑐᑭᖓ  

ᑐᓂᕐᕈᑕᐅᔪᑦ ᑐᓂᐅᑕᐅᖃᑦᑕᖅᑐᑦ ᐊᑕᐅᓯᕐᒧᑦ ᐊᕐᕌᒍᕐᒨᖓᔪᒃᑯᑦ.  ᖃᔅᓯᐊᕐᔪᖕᓄᑦ ᐊᕐᕌᒍᕐᓅᖓᔪᒃᑯᑦ 

ᑐᓂᕐᕈᑕᐅᔪᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᐊᑕᐅᓯᐅᑦᑕᕐᓗᒋᑦ, ᑭᓯᐊᓂ ᐊᖏᖅᑕᐅᒃᐸᑕ 

ᖃᓄᐃᓕᖓᓂᒃᑯᑦ ᐊᑐᐃᓐᓇᐅᔪᓂᑦ ᑐᖅᑯᖅᑕᐅᓯᒪᔪᒃᑯᑦ ᑮᓇᐅᔭᐃᑦ ᐊᕐᕌᒍᓂᑦ ᑭᖑᓂᐊᒍᑦ. 


